
ქართული პრესის მონიტორინგი

სარჩევი:
6კვირის პალიტრა


6"სამწუხაროდ, საქართველოში კვლავაც ბევრია იარაღის სამალავი" (კვირის პალიტრა)


8"პატრონიანთა" და "უპატრონოთა" შერჩევითი სამართალი?! (კვირის პალიტრა)


10ზვიად მესხი: "მე გადავურჩი სიკვდილს და შესაძლოა, სხვა ვერ გადაურჩეს" (კვირის პალიტრა)


11"ჩემი აზრით, ეს იყო ემოციურ ნიადაგზე ჩადენილი მკვლელობა" (კვირის პალიტრა)


12ბრუნო კოპიეტერსი: "ფედერაციის შექმნა ქართველებისა და აფხაზებისთვის საუკეთესო გამოსავალია" (კვირის პალიტრა)


13საქართველო VS რუსეთი - საქმე N3 (კვირის პალიტრა)


13"თბილისის მერიამ სისხლის სამართლის დანაშაული ჩაიდინა" (კვირის პალიტრა)


14დასაქმებული ღარიბები (კვირის პალიტრა)


15"ცოფიანი ვაქცინის" სკანდალი (კვირის პალიტრა)


16ალია


16რა ინტრიგებს ხლართავს „ ოცნებაში“  „ბღუჯალარია“ ქუმსიშვილი? (ალია)


17„პატიმრის ოჯახი შუამავლების ხელით უკავშირდება მაკა ჩიჩუას, „სტავკა“ იწყება 70000დოლარიდან და შეიწყალებენ, ვისაც გინდა“ (ალია)


19გვარები და სახელები ვიცი“ ფაქტები ვიცი! (ალია)


20„ქურდულ სამყაროში ბეზპრედელი დაიწყო“(ალია)


20„სკანდალური ფაქტი მოხდა! კალაძემ პროკურატურას მისწერა- ასეთი ფაქტის შემთხვევაში, გთხოვთ, კახა კუკავა დააპატიმროთ და ციხეში გაუშვათო“ (ალია)


22რა ვირეშმაკობა დევს კალაძის ახალ ინიციატივაში (ალია)


22„ბაღის ბავშვები მშივრები რომ არ დარჩენ აღმზრდელები თავისი ფულით პურს ყიდულობენ“ (ალია)


23რა ამოუღეს ეპისტოლედან ილია მეორეს და რა დაწერა „ციანიდის საქმეზე“ პატრიარქმა, რომელიც დაუბლოკეს? (ალია)


23დოყლაპიები გავხდით!!!! (ალია)


24„მოსამართლე ბადრი შონია როლანდ ახალაიას „შნირი“ და ყველა ბინძური დავალების შემსრულებელი იყო“ (ალია)


25რაზე გარიგდნენ ივანიშვილი - კეზერაშვილი?!(ალია)


25გიორგი რამიშვილის- „ზარალას“ ხალხი მოსამართლეს მუხლების დახვრეტით დაემუქრაო..(ალია)


26რა პროვოკაციაზე საუბრობს მელორ  ვაჩნაძე და რატომ გადაეკიდა შს მინისტრი?(ალია)


26ასავალ-დასავალი


27გია ხუხაშვილი: ბიძინა ივანიშვილის გაპრეზიდენტება აბსოლუტურად სწორი ნაბიჯი იქნება როგორც ქვეყნისათვის, ისე პირადად მისთვისაც! („ასავალ-დასავალი“)


28თიკო პაპუაშვილი: ქართველებო, არ წახვიდეთ ისრაელში, თქვენთვის ეს საშიშია! („ასავალ-დასავალი“)


29სანდრო ბრეგაძე: პირდაპირ ვადებ ხელს საფეხბურთო კლუბ „დინამოს“ პრეზიდენტ რომან ფიფიას! („ასავალ-დასავალი“)


30ნიკოლოზ მჟავანაძე: იმ ხალხს, ვინც დღეს „ბასიანში“ მუშაობს, ციხის ჯალათებს შევადარებდი! („ასავალ-დასავალი“)


31გიგლა ბარამიძე: ამ კლუბისათვის „ბასიანი“ კი არა, „ლომჯარია“ უნდა დაერქმიათ! („ასავალ-დასავალი“)


32კახა კუკავა: ივანიშვილს ეშინია, რომ პატიმარი მიშა ალაპარაკდება! („ასავალ-დასავალი“)


33ჯეფრი სილვერმანი: ჟვანია საფლავში არ არის! („ასავალ-დასავალი“)


34თამაზ ბაკურიძე: „ფრთხილად, მოსახლეობაში ანტითურქული განწყობა იზრდება! („ასავალ-დასავალი“)


35მახარე სისაური: გიზო ჩოხელი, ზაქარია ქუცნაშვილი და ნაძირალა ბადრი მანგოშვილი ჩემთვის ქართული ოცნება არ არის! („ასავალ-დასავალი“)


36ნინა მჟავანაძე: ვასილ მჟავანაძის მუზეუმის სახით, საქართველოს 72-ე მუზეუმი შეემატება! („ასავალ-დასავალი“)


36პრაიმტაიმი


36მარგველაშვილი საპრეზიდენტო მარათონში არ ჩაერთვება (პრაიმტაიმი)


37NDI-ს კვლევების მთავარი ინტრიგა (პრაიმტაიმი)


38ნათელაშვილის შვილი სააკაშვილს კიევში შეხვდა (პრაიმტაიმი)


39რა სქემით მუშაობს რუსული დაზვერვა საქართველოში? (პრაიმტაიმი)


40ექსკლუზიური ინტერვიუ პროკურატურის მაღალჩინოსანთან / ჯარჯი წიკლაური: „პრეზიდენტის ადმინისტრაციაში ხშირად ცდილობენ, მოირგონ მოსამართლის მანტია“ (პრაიმტაიმი)


42გახმაურებული მკვლელობის ექსკლუზიური დეტალები (პრაიმტაიმი)


43მოვაჭრეებისთვის ზარალის ანაზღაურება სავალდებულო ხდება (პრაიმტაიმი)


44ჯანსაღი მენიუ თუ არასაკმარისი კვება? (პრაიმტაიმი)


44მარიხუანის ლეგალიზაცია ყველა პროფესიას არ ეხება, შიდარეგულაციები შეზღუდვებს დააწესებს (პრაიმტაიმი)


45რეზონანსი


45ღია წერილი მარგველაშვილს, კვირიკაშვილსა და კობახიძეს (რეზონანსი)


46შიდა დაპირისპირება "ოცნებაში"  - პრეზიდენტის მე-11 ვეტომ მმართველი პარტია ორად გაყო (რეზონანსი)


48"ოცნებაში" ვერ შეთანხმდნენ, როდის და როგორ გააგრძელონ ნარკოპოლიტიკის ლიბერალიზაციის კანონზე მუშაობა (რეზონანსი)


49ექსტრადირება ან დეპორტაცია - როგორ მოიშორებს თავიდან პოროშენკო სააკაშვილს (რეზონანსი)


50ჩიტაძე: სააკაშვილის დაპატიმრება არც საქართველოსთვისაა ხელსაყრელი და არც უკრაინისთვის (რეზონანსი)


52ქართველები "ტურანში" - კიდევ ერთ კერძო რუსული სამხედრო შენაერთი, რომელიც სირიაში იბრძვის (რეზონანსი)


52"სომეხი მარგველაშვილი" - ვინ არის სომხეთის მომავალი პრეზიდენტი - 2 მარტის არჩევნების შემდეგ სომხეთი საპარლამენტო მმართველობაზე გადადის (რეზონანსი)


53ახალი თაობა


53ივანიშვილმა სერგეენკო და კვირიკაშვილი დაიწუნა - „ოცნებაში“ საპრეზიდენტო კანდიდატურის შერჩევაზე კასტინგი გამოცხადდა (ახალი თაობა)


55ეყოლება თუ არა ოპოზიციას პრეზიდენტობის ერთიანი კანდიდატი - კონსტანტინე გამსახურდია: „ოცნების“ საპრეზიდენტო კანდიდატი უფრო მოულოდნელი იქნება (ახალი თაობა)


56ნიკოლოზ მჟავანაძე: ნაცები და არასამთავრობოები ქისტების წაქეზებას ცდილობენ (ახალი თაობა)


57გელა ნიკოლაიშვილი: როდესაც სამართლიანობა ვერ ბატონობს, მოქალაქე თვითონ იწყებს ანგარიშსწორებას (ახალი თაობა)


58ჯორჯ სოროსი: " სააკაშვილთან დამოკიდებულება ჩემთვის მტკივნეული გაკვეთილია" (ახალი თაობა)




კვირის პალიტრა 

"სამწუხაროდ, საქართველოში კვლავაც ბევრია იარაღის სამალავი" (კვირის პალიტრა)

ავტ. ნათია დოლიძე

ინტერვიუ სანდრო თვალჭრელიძესთან.

საერთაშორისო ორგანიზაცია "ფრიდომ ჰაუსის“ ბოლო ანგარიშზე და საქართველოში არსებულ ვითარებაზე გამოცემას ესაუბრება ექსპერტი სანდრო თვალჭრელიძე. 
ქვეყანაში არსებული კრიმინოგენული ვითარების შეფასებისას მას უჭირს იმის თქმა, რომ ქვეყანაში კრიმინალს დაუსჯელობის სინდრომი ახალისებს. მისი თქმით, ვის დაჭერასაც ახერხებენ, იჭერენ და პასუხსაც აგებინებენ, მათ შორის "ქართული ოცნების" წარმომადგენლებსაც, თუმცა რამდენად კვალიფიციურად მოქმედებენ სამართალდამცავები ოპერატიული თუ პრევენციული ღონისძიებებისას, აქ ნამდვილად შეიძლება გაჩნდეს კითხვები. 
ექსპერტი არ იზიარებს მოსაზრებას, რომ კლუბ „ბასიანთან“ მომხდარი ინციდენტის საქმეში  შერჩევით სამართალს ჰქონდა ადგილი. ის არ გამორიცხავს, რომ ამ პროცესში თავდაპირველად მართლაც იყო დანაშაულის მიჩქმალვის ნიშნები, თუმცა ეეჭვება, ამას ჰქონოდა სისტემური ხასიათი.

რაც შეეხება საპრეზიდენტო არჩევნებს, თვალჭრელიძეს უჭირს მმართველი პარტიის მიერ წარსადგენი კანდიდატის გამოცნობა. ის აქვე აღნიშნავს, რომ გიორგი მარგველაშვილის ბოლოდროინდელ აქტიურობაზე დაკვირვებით შეიძლება ითქვას, რომ მას გადაწყვეტილი აქვს არჩევნებში მონაწილეობა, თუმცა, ექსპერტი დარწმუნებულია, რომ ის არჩევნებს ვერ მოიგებს.
რესპონდენტის შეფასებით, მარგველაშვილის მთავარ ფუნქციად იქცა ვეტოების დადება, ზოგჯერ სწორად, ზოგჯერ კი არასწორად. თუმცა, ბოლო ვეტო, რომელიც "საზოგადოებრივი მაუწყებლის" შესახებ კანონპროექტზე გამოიყენა, სრულიად გამართლებულად მიაჩნია და  იმედი აქვს, რომ "ქართული ოცნება" მის დაძლევაზე არ იზრუნებს. 

რაც შეეხება "ფრიდომ ჰაუსის" ანგარიშს, ექსპერტს რჩება შთაბეჭდილება, რომ ორგანიზაცია აჭარბებს. „საერთაშორისო ორგანიზაცია შეშფოთებულია საქართველოში რეიდებით და მოქალაქეთა მოულოდნელი ჩხრეკით, მაგრამ ისიც ვნახეთ, ამ რეიდების დროს რამდენი იარაღი ამოიღეს. სამწუხაროდ, საქართველოში კვლავაც ბევრია იარაღის სამალავი, რასაც აუცილებლად სჭირდება განეიტრალება.“ - ამბობს თვალჭრელიძე. 

ექსპერტი აფასებს პოლიტიკური პარტიების რეიტინგებსაც. მისი თქმით, ფაქტობრივად, ადგილობრივ არჩევნებზე რა სურათიც იყო, იგივეა, რაც ნიშნავს, რომ საზოგადოებაში ნიჰილიზმის დაძლევას ვერც სახელისუფლებო და ვერც ოპოზიციური პარტიები ვერ ახერხებენ და რომ გამოჩნდეს ახალი პოლიტიკური ძალა, რომელსაც ფული ექნება, იოლად მოახერხებდა ძალთა ბალანსის დარღვევას. 

თვალჭრელიძე სინანულს გამოთქვამს იმის გამო, რომ რამდენიმე დღის წინ საქართველოს ნავთობის საერთაშორისო კორპორაციის ყოფილი ხელმძღვანელის, გიორგი ჭანტურიას დაკრძალვაზე მთავრობის არცერთი წარმომადგენელი არ მისულა.  

"პატრონიანთა" და "უპატრონოთა" შერჩევითი სამართალი?! (კვირის პალიტრა)

ავტ. რუსუდან შელია

სტატიაში ნათქვამია, რომ სპეციალისტების აზრით, საზოგადოების დიდ ნაწილს აქვს შეგრძნება, რომ ქვეყანაში დაუსჯელობის სინდრომია, დაუსჯელობა კი აუცილებლად წარმოშობს ახალ-ახალ, კიდევ უფრო მძიმე დანაშაულს, მათ შორის, საჯარო მოხელეების ჩართულობით.
საია-ს თავმჯდომარე სულხან სალაძე აცხადებს, რომ სანამ სახელმწიფოს არ ექნება ეფექტიანი დამო​უკიდებელი მექანიზმი კრიმინალური ფაქტების სათანადოდ გამოსაძიებლად, კითხვები კიდევ უფრო მწვავე გახდება. 
სალაძე ამბობს: „ბასიანის" ინციდენტმა უამრავი კითხვა გააჩინა. ქვეყანაში მსგავსი ვითარება მართლმსაჯულების რეფორმის არარსებობამ განაპირობა. ხელისუფლება მხოლოდ ფრაგმენ​ტულ ცვლილებებს გვთავაზობდა და დღემდე ასეა, რამაც სისტემა ვერ გააჯანსაღა, პირიქით, მეტი პრობლემა გაჩნდა.“ 

ეროვნული და კორპორაციული უსაფრთხოების სასწავლო-კვლევითი ცენტრის დირექტორი დავით კუხალაშვილის შეფასებით, ორმაგი სტანდარტი ასამარებს ოპერატიულ სამსახურს და ანგრევს საგამოძიებო სისტემას. მისივე თქმით, თამაზ ქვლივიძის გირაოს სანაცვლოდ გათავისუფლებ​აზე საზოგადოებას ხმა რომ არ ამოეღო, შესაძლოა, მისი ოჯახის ფინანსური მდგომარეობისა და სანაცნობო​ წრის გათვალისწინებით, პოტენციურ მკვლელს დღეს თავისუფლად გადაადგილ​ების საშუალება ჰქონოდა. 

ექსპერტ რამაზ საყვარელიძეს კითხვები აქვს პრეზიდენტთან. მისი განცხადებით, შეწყალების აქტების გამოცემაში მარგველაშვილმა სააკაშვილის ტემპსაც კი რამდენჯერმე გადააჭარბა და რაც მთავარია, შეიწყალა განზრახ მკვლელობასა​ და ორგანიზებულ დანაშაულში​ მსჯავრდადებულები.

ექსპერტი გია ხუხაშვილის შეფასებით, ქვლივიძის საქმემ კიდევ ერთხელ გამოავლინა, რომ დომინანტურ ფიგურებს სახელმწიფო​ ინსტიტ​უტების გაკონტროლების სურვ​ი​ლი აქვთ. სახელმწიფ​ოც​ გარკვეულწილად თანახმაა​ მათ დაემორჩილოს და მხოლოდ​ იმ შემთხვევაში იხევს უკან, თუ ფაქტს საზოგადოების მწვავე რეაქცია მოჰყვება. 
„ქვეყანაში სამართლის აღსრულება რომ არ ხდება და მართლმსაჯულების მიმართ კითხვები არსებობს, იუსტიციის სამინისტროს დამსახურებაცაა - სწორედ თეა წულუკიანმა უნდა აიღოს პასუხისმგებლობა იმაზე, რომ სასამართლოსადმი ნდობის ზრდა საზოგადოებაში ვერ მოხერხდა, ისევ მურუსიძის დონეზე დარჩა მთელი სისტემა და გაჯანსაღების ნაცვლად, სასამართლოს ლპობის ტენდენციას ვუყურებთ.“ - ამბობს ხუხაშვილი და ეჭვობს, რომ წულუკიანი საქმის კეთების ნაცვლად, პიროვნულ კომფორტს უქმნის კონკრეტულ პირებს  და ამიტომ ახერხებს ამ დრომდე მინისტრის პორტფელის შენარჩუნებას.
ექსპერტი დასძენს, რომ ჯერ კიდევ არის დრო, ხელისუფლებამ ოქროს შუალედი გამონახოს და გაუჩნდეს პოლიტიკური ნება, მაფიოზური თამაშის წესებს​ არ დაემორჩილოს.

ზვიად მესხი: "მე გადავურჩი სიკვდილს და შესაძლოა, სხვა ვერ გადაურჩეს" (კვირის პალიტრა)

ავტ. ნანა ფიცხელაური

სტატიაში საუბარია 13 იანვარს თბილისში, წერეთლის პროსპექტზე მდებარე კლუბ "ბასიანში" მომხდარ ინციდენტზე, სადაც 27 წლის თამაზ ქვლივიძემ სამი პირი დაჭრა. 
ადამიანის უფლ​ებათა​ დაცვის პენიტენციარული სისტემის რეფორმის ასოციაციის ხელმძღვანელი ემზარ საბანაძე ამბობს, რომ ​ ქვლივიძის თავისუფლება ცუდად იმოქმედებდა ძალოვანების რეპუტაციაზე. მისი განმარტებით, პოლიციელზე​ თავდასხმა თუ 30.000 ლარი ღირს, ამით მთელი სისტემის დემორალიზაცია ხდება და ის აღარ მივა მსგავს გამოძახებებზე. ის ასევე ამბობს, რომ ყველაფერი შსს-ს დისკრედიტაციისკენ მიდის. 

ეჭვმიტანილის მამა პაატა ქვლივიძე ამტკიცებს, რომ მისი შვილი პატიოსანი ადამიანია და სწორედ ამიტომ  არ მიიღო მოსამართლემ მისი დაკავების გადაწყვეტილება. 
დაზარალებ​ულ​ ზვიად მესხის განმარტებით, ქვლივიძე თავიდანვე აგრესიულად იქცეოდა და ამიტომ არ შეუშვეს კლუბში. მისივე თქმით, მომხდარის შემდეგ თავად გადარჩა, მაგრამ შესაძლოა, ქვლივიძის მორიგი მსხვერპლი ცოცხალი ვერც გადარჩეს. 

სტატიის მიხედვით, მოსამართლე, რომელმაც სამი მუხლით ბრალდებული თამაზ ქვლივიძის გირაოს სანაცვლოდ გათავისუფლების გადაწყვეტილება მიიღო, ბადრი შონიაა და მის ანგარიშზეა არაერთი გახმაურებული საქმის განხილვა, მათ შორის, "ბირჟა მაფიის" საქმეზე გამოტანილი გადაწყვეტილება.  

"ჩემი აზრით, ეს იყო ემოციურ ნიადაგზე ჩადენილი მკვლელობა" (კვირის პალიტრა)

ავტ. ნანა ფიცხელაური

სტატიაში საუბარია 15 იანვარს რუსთავში მომხდარ შემთხვევაზე, როცა გენერალი, შპს "ერთობის" მეწილე სამსონ ქუთათელაძე საკუთარ კაბინეტში ცეცხლსასროლი იარაღით მოკლეს.
ორგანიზებულ დანაშაულთან ბრძოლის სამმართველოს ყოფილი უფროსი კახა ჩიხლაძე ამბობს, რომ სამსონ ქუთათელაძე არ იყო ისეთი ადამიანი, ვინმეს ემართა, ან ფული გამოეძალა, ამასთან, მას საფრთხე რომ ეგრძნო, მკვლელს მოუმზადებელი არ დახვდებოდა.მისი მოსაზრებით, ეს იყო ემოციურ ნიადაგზე ჩადენილი მკვლელობა.
„მკვლელი კვალს მალავს, თუმცა უჩინარი ადამიანი​ არ არსებობს, კვალი აუცილებლად იარსებებს და მას პოვნა​ უნდა. ქუთათელაძის მკვლელი ვერსად გაუჩინარდება და მას ადრე თუ გვიან იპოვიან.“ - ამბობს ჩიხლაძე. 

ბრუნო კოპიეტერსი: "ფედერაციის შექმნა ქართველებისა და აფხაზებისთვის საუკეთესო გამოსავალია" (კვირის პალიტრა)

ავტ. ვაჟა თავბერიძე

სტატიის თანახმად, წინასაახალწლოდ შოტლანდიის ქალაქ კილმარნოკში 10 ნოემბერს აღებული აფხაზთა ხსოვნისადმი მიძღვნილი მემორიალი ძველ ადგილზე უცვლელად დაბრუნდა. საუბარია მემორიალზე, რომლის აღებაც ნოემბერში საქართველოს საელჩომ ქართული დიპლომატიის გამარჯვებად გამოაცხადა, რადგან მემორიალზე ე.წ. აფხაზეთის დროშა იყო გამოსახული.
მემორიალის გაქრობას აფხაზების აღშფოთება და აღდგენის პეტიცია მოჰყვა. მიმართვაზე ხელისმომწერთა შორის იყო პროფესორი ბრუნო კოპიეტერსი. 
ის სვამს კითხვას: „დაგვაახლოებს კი შერიგებასთან ამ მემორიალის აღება ან მასზე დროშის მოშლა? არა. ერთადერთი, რასაც ეს მოიტანს, ის არის, რომ რომელიმე მხარე გულს მოიფხანს და ფიქციური გამარჯვებით გახარებული საკუთარ თავს ერთ ქულას დაუწერს.“
მისივე თქმით, ქართველებსა და აფხაზებს შორის უნდობლობა ყველაფერს ასვამს​ დაღს, მათ შორის, იმ ინიციატივებს, რომლებიც მოსახლეობის დაახლოებაზეა გათვლილი.
რესპონდენტი ამბობს, რომ ქართულ მხარეს მნიშვნელოვანი ინიციატივები აქვს, მაგრამ იმავდროულად ატარებს ისეთ პოლიტიკას, რომლის გამოც აფხაზეთში ქართული მხრიდან წამოსულ ყველა იდეას ეჭვით უყურებენ.
ბრუნო კოპიეტერსი ამბობს, რომ  გაერთიანების რეალობად გადაქცევისთვის საქართველოს რუსეთთან გრძელვადიანი კომპრომისის გამონახვა მოუწევს. 

საქართველო VS რუსეთი - საქმე N3 (კვირის პალიტრა)

ავტ. ლალი პაპასკირი

სტატიის თანახმად, აფხაზეთის ადმინისტრაციულ საზღვართან მოკლული გიგა ოთხოზორიას ოჯახმა რუსეთს ევროპის ადამიანის უფლებათა დაცვის სასამართლოში უჩივლა. ოთხოზორიას დედა ჯულიეტა ჭანტურია ამბობს, რომ სტრასბურგი მათი ერთადერთი იმედია  მკვლელის დასასჯელად. 
საჩივრის ავტორები არასამთავრობო ორგანიზაციები „საია“ და „ადამიანის უფლებათა დაცვის ევროპული ცენტრი“ არიან. 
საია-ს იურისტი თამარ აბაზაძე ამბობს, რომ დამნაშავის საქართველოსთვის გადაცემაზე უარის თქმა საერთაშორისო ვალდებულებების დარღვევაა და რუსეთმა ამაზე პასუხი უნდა აგოს. 

"თბილისის მერიამ სისხლის სამართლის დანაშაული ჩაიდინა" (კვირის პალიტრა)

ავტ. რუსუდან შელია

სტატიაში საუბარია თბილისში, ატენის ქუჩაზე მცხოვრებთა პროტესტზე. კერძოდ, თბილისის მერიის 2007 წლის გადაწყვეტილებაზე, რომლის მიხედვითაც, არქიტექტურის სამსახურმა ჩიხში 9-სართულიანი სახლის აშენების ნებართვა გასცა​, თუმცა, მოგვიანებით მშენებლობის ორგანიზატორებს პროექტის ცვლილებაზე დათანხმდა და საბოლოოდ, ცხრა საცხოვრებელ სართულზე კიდევ თექვსმეტის დამატების უფლება მისცა.
 ადვოკატი დიმიტრი​ გაბუნია ფიქრობს, რომ აქ დიდი ბიზნესინტერესები იკვეთება, რომელსაც ახლა უკვე კახა კალაძეც მფარველობს:
„სამწუხაროა, რომ კახა კალაძის დაპირებებში არის კეთილშობილური მიზნები,​ რეალობა კი ამ საჯარო განცხადებებს აბსოლუტურად ეწინააღმდეგება. პირობას ვდებ, ყველა ბნელ მხარეს მოეფინება ნათელი და არ ჰქონდეთ იმედი, რომ ჩვენ მხოლოდ ერთ განცხადებას დავჯერდებით!“ - ამბობს ადვოკატი. 
მისი განმარტებით, 2018 წლის 15 იანვარს თბილისის მერიამ სისხლის სამართლის დანაშაული ჩაიდინა, როდესაც სამი ინსტანციის გად​აწყვეტილება უგულებელყო და 25-სართულიანი შენობის მშენებლობაზე ნებართვა განაახლა იმავე პროექტითა და სიმაღლით, ანუ ყოველგვარი კორექტირების გარეშე, რასაც სასამართლო მოითხოვდა. გაბუნია აცხადებს, რომ სასამართლოს გადაწყვეტილების დაუმორჩილებლობა ისჯება და ამიტომაც აპირებს,  მიმართოს პროკურატურას საჩივრით, თუ რამ განაპირობა მერიის ეს ნაბიჯი და კანონის აღსრულებაზე უარის თქმა.

დასაქმებული ღარიბები (კვირის პალიტრა)

ავტ. ემა ტუხიაშვილი

სტატიის თანახმად, ქვეყანაში უმუშევრობის დონე, ოფიციალური სტატისტიკით, 11,8%-ია და 2009 წლის შემდეგ (16,9%) ყოველწლიურად მცირდება. 
კითხვაზე, რამდენად ჰგავს ოფიციალური სტატისტიკა არსებულ რეალობას, ეკონომიკის ექსპერტი სოსო არჩვაძე ამბობს, რომ მოსახლეობისთვის ყველაზე მწვავე პრობლემა კვლავაც უმუშევრობაა და ხელისუფლება უფრო მეტი სერიოზულობით რომ ეპყრობოდეს სტატისტიკას, მის შესაძლებლობასა და ინსტრუმენტებს, ბევრი პრობლემა მოიხსნებოდა.

ეკონომიკის ექსპერტი ნოდარ კაპანაძე ფიქრობს, რომ უმუშევრობის სტატისტიკაზე დიდი  პრობლემა ის არის, რომ ე. წ. დასაქმებული ღარიბების რიცხვი იზრდება. ეს არის ხალხი, რომელიც მუშაობს, მაგრამ იმდენად დაბალია მათი შემოსავალი, რომ სიღარიბეში ცხოვრობენ. მისივე მოსაზრებით, უმუშევრობა მხოლოდ მაშინ დაიძლევა, როცა წარმოებაზე ორიენტირებული ბიზნესი განვითარდება და დასაქმებული მოქალაქეები შემოსავლების ოდენობით თავს ნამდვილად და არა ნომინალურად დასაქმებულად იგრძნობენ. 

"ცოფიანი ვაქცინის" სკანდალი (კვირის პალიტრა)

ავტ. ეკა ასათიანი

სტატიაში საუბარია გასულ კვირას აუდიტის სამსახურის მერ გავრცელებულ ინფორმაციაზე, ჯანმრთელობისთვის საშიში 29 222 დოზა ვაქცინის გახარჯვის შესახებ. 
ჯანდაცვის საკითხების ექსპერტი მარინა ბერაძე ამბობს, რომ ჯანდაცვის სისტემისთვის იმის დაბრალება, რომ ჯანმრთელობისთვის სახიფათო პრეპარატით ათასობით მოქალაქე აცრეს შეგნებულად, აბსურდულია. მით უფრო მაშინ, როცა ამას არ აჩვენებს შედეგი. მისივე თქმით, აშკარაა, რომ ვიღაცას ხელისუფლების დისკრედიტაცია უნდა, მაგრამ რეალურად, ზარალდება მოსახლეობა, რომელიც ვაქცინაციას აღარ ენდობა. 

 ალია

 რა ინტრიგებს ხლართავს „ ოცნებაში“  „ბღუჯალარია“ ქუმსიშვილი? (ალია)
ავტ. ნინო სამხარაძე

 ინტერვიუ გია ხუხაშვილთან

ინტერვიუს შესავალში ჟურნალისტი „ქართული ოცნების“ კულუარებზე წერს.  მასალის ავტორის თქმით, დიმიტრი ქუმსიშვილი მმართველ გუნდში ჯერ კახი კალაძის წინააღმდეგ მოქმედებდა და  თბილისის მომავალ მერზე კომპრომატებს  აძლევდა მედიას, ახლა კი გიორგი კვირიკაშვილის წინააღმდეგ მოქმედებს.

 „ბღუჯალარა“ მინისტრი საახლობლო წრეში მიწასთან ასწორებს კვირიკაშვილს, “ოცნების“ გუნდის დემორალიზაციას ახდენს და პასუხისმგებლობას გაურბის იმ მძიმე ეკონომიკურ პრობლემებზე, რაშიც თავად არის მონაწილე“- წერს  „ალია“ და „ქართულ ოცნებაში“ ე. წ. ახალგაზრდული ფრთის გამოყოფას და ალტერნატიული ძალის შექმნას აანონსებს. გაზეთის ცნობით, თამარ ჩუგოშვილი უკმაყოფილოა “ქართული ოცნების“ საკანონმდებლო ინიციატივებით და ამბობს, რომ პარტიამ  იმედები გაუცრუა.
 გია ხუხაშვილის  თქმით, გიორგი მარგველაშვილისთვის პრეზიდენტობა უფრო ტვირთია, ვიდრე პრივილეგია, მაგრამ „ქარული ოცნება“ ისე იქცევა, რომ შეიძლება  მარგველაშვილი იძულებული გახდეს კვლავ იყაროს კენჭი. რაც შეეხება სხვადასხვა ბრალდებას შეწყალების  გადაწყვეტილებებთან  დაკავშირებით, ხუხაშვილი თვლის რომ ბრალდებები ტყუილია, თუმცა   შესაბამისმა ორგანოებმა  გამოძიება უნდა დაიწყონ და სიმართლე გაარკვიონ. გია ხუხაშვილის აზრით, საპრეზიდენტო არჩევნებამდე „ქართულ ოცნებაში“ არსებული დაჯგუფებები სხვადასხვა კანდიდატს წამოსწევენ, რათა ბოლოს რომელიღაც იქნას მოწონებული „იქ, სადაც საბოლოო ჯამში უნდა იქნას მიღებული გადაწყვეტილება“.
 გია ხუხაშვილი  თამარ ჩუგოშვილის და „ქართული ოცნების“ ე. წ. ახალგაზრდული ფრთის გამოყოფას ნაკლებად რეალურად მიიჩნევს, რადგან „ქართულ ოცნებაში“  ყველა „ერთი ადამიანის რესურსების ხარჯზეა“ და თავად არაფერს წარმოადგენს.

„პატიმრის ოჯახი შუამავლების ხელით უკავშირდება მაკა ჩიჩუას, „სტავკა“ იწყება 70000დოლარიდან და შეიწყალებენ, ვისაც გინდა“ (ალია)

ავტ. ნინო ლაბარტყავა

 ინტერვიუ ლადო სადღობელაშვილთან

 ლადო სადღობელაშვილი  ამბობს, რომ „ქართული  მარში“ არა კლუბური ცხოვრების, არამედ ნარკორეალიზატორების წინააღმდეგ იბრძვის და  კლუბში წასვლა თბილისში  ნარკოტიკულ თრობასთან არ უნდა ასოცირდებოდეს. რესპოდენტს უკვირს   რატომ არ იძლევა განკარგულებას შინაგან საქმეთა მინისტრი ღამის კლუბებთან შესაბამისი ჯგუფების მორიგეობისა და ნარკობარიგების გამოვლენისა და აყვანის თაობაზე. ლადო სადღობელაშვილის თქმით, „ქართულმა მარშმა“ ბასიანის და სხვა კლუბების მეპატრონეებს  „მისცა ვადა“, რათა აღკვეთონ კლუბების ტერიტორიაზე „ბარიგების“ შეშვება. ლადო სადღობელაშვილის სიტყვებით, “ქართულმა მარშმა“ უკვე მოამზადა კანონპროექტი, რომელიც ეროვნულ ინტერესებზეა დაფუძნებული და რომელიც ნარკოგამსაღებლებთან ბრძოლას ითვალისწინებს. „ქართული მარში“  კანოპროექტს  მალე წარუდგენს პრეზიდენტს და თუკი პრეზიდენტი არ გადააგზავნის მასალას პარლამენტში, მაშინ „ქართული მარში დაიწყებს“  ფართომასშტაბიან აქციებს.
ლადო სადღობელაშვილი საუბრობს პრეზიდენტის მეუღლეზე - მაკა ჩიჩუაზეც.
„ ეს ქალბატონი მართავს პრეზიდენტის ადმინისტრაციას, როგორც უნდა და  რანაირადაც უნდა. დაახლოებით ფასებიც კი არის ცნობილი, მარტივი დანაშაულიდან სტავკა დაწესებულია 70 000 დოლარი, ანუ თუ  გინდა რომ შენს პატიმარ მეგობარს ერთი 5 წელი დააკლონ, ამისთვის შენ შუამავლების ხელით ქალბატონ მაკა ჩიჩუას უნდა გადაუხადო მინიმუმ 70 000 დოლარი და პრაქტიკულად გარანტირებული გაქვს, რომ შენს ახლობელს გაათავისუფლებენ პატიმრობიდან!“- ამბობს სადღობელაშვილი.
  ინტერვიუს ბოლოს რესპოდენტი აღნიშნავს, რომ მას პარლამენტში ჰყავს რამდენიმე მეგობარი, რომელთა თქმითაც,  „ბარიგების“ მფარველად პარლამენტში მოიაზრება თამარ ჩუგოშვილი, „რომელიც თურმე თმებს იწეწავს და ერთ ამბავშია, გინდა თუ არა ჩვენ ნარკოპოლიტიკა უნდა გავიტანოთ ბოლომდეო“.
 გვარები და სახელები ვიცი“ ფაქტები ვიცი! (ალია)

ავტ. ნინო სამხარაძე

 ინტერვიუ ჯონდი ბაღათურიასთან
  ჯონდი ბაღათურია ამტკიცებს, რომ ნარკოპოლიტიკის  ახალ  კანონპროექტს   დაინტერესებული პირები ლობირებენ და  დიდ თანხასაც იხდიან. რესპოდენტი ამბობს, რომ  პარლამენტში ინიცირებული კანონპროექტით ნარკოტიკების წარმოება, შენახვა გადაზიდვა, შეძენა, საერთაშორისო ტრანზიტი, იმპორტ-ექსპორტი იქნება დაუსჯელი.  ბაღათურია ამბობს, რომ ამ დანაშაულებზე პატიმრობა უქმდება და შემოდის ფულადი ჯარიმა.

„კანონპროექტი ვინც დაწერა ვიცით, მათ უკან ვინც დგას ისიც ვიცით, ვინც გადაიხადა დიდი ფული, ისიც ვიცით. ველოდები აღიძრას სისხლის სამართლის საქმე, ამიტომ არ მინდა მოვლენებს გავუსწრო, მზად ვარ  საგამოძიებო სტრუქტურებს მივაწოდო ინფორმაცია დაინტერესების შემთხვევაში. გეტყვით, რომ თანხას უცხოეთის მოქალაქე იხდის ამ კანონპროექტის ლობირებაში, ნაწილობრივ შემიძლია დავასახელო  რამდენიმე პირის ვინაობა ვისაც  ფული აქვს აღებული,  განსაკუთრებით კი ერთს დავუმტკიცებ  მინიმუმ100 000 აქვს აღებული, მეორეს 80 000-მდე, სადღაც ნახევარ მილიონამდე არის გადახდილ“- ამტკიცებს ჯონდი ბაღათურია.

 „ქურდულ სამყაროში ბეზპრედელი დაიწყო“(ალია)

ავტ. ანი დვალიშვილი

 გამოცემის წყაროს ცნობით, მას შემდეგ რაც აზერბაიჯანის ციხიდან ბოლნისელი ქურდი  ნადირ სალიფოვი იგივე „გული“ გამოუშვეს ქურდულ სამყაროში ურთიერთობები აირია. წყაროს მტკიცებით, „გული“ ხელმძღვანელობდა საქართველოდან აფგან მუხთარლის გატაცებას და სწორედ ამ საქმის გამო გაათავისუფლა  ნადირ სალიფოვი აზერბაიჯანის ხელისუფლებამ ციხიდან. „ალიას“ წყარო ამბობს, რომ „ გულისთან“ ვალშია  „ქართული ოცნებაც“ -  მმართველ გუნდს, არჩევნებზე,   ურთიერთობები აზერბაიჯანელ მოსახლეობასთან ნადირ სალიფოვმა „დაულაგა“. აღნიშნული „დახმარების“ გამო საქართველოს ხელისუფლება თვალს ხუჭავს საქართველოს აზერბაიჯანელებით დასახლებული რეგიონებიდან ადამიანების გატაცებაზე. ამ ხალხს „გულის“ ბრძანებით იტაცებენ და შემდეგ ფულს სძალავენ ფულის გამოძალვა კი მოსკოვში ხდება.
„ახლა, როცა მე გესაუბრებით ერთი არასრულწლოვანი ბავშვი ჰყავს გაჩიანიდან გატაცებული გულის ხალხს. დიახ, გაჩიანიდან საქართველოში ხდება ეს და საქართველოშივე მალავენ. ფულს კი მოსკოვში ითხოვენ“-ამტკიცებს წყარო, რომლის  ინფორმაციითაც „ქართული ოცნება“, ქურდებთან „ვალშია“ და სწორედ ამიტომ, ვერაფერს გახდა კრიმინალთან.

„სკანდალური ფაქტი მოხდა! კალაძემ პროკურატურას მისწერა- ასეთი ფაქტის შემთხვევაში, გთხოვთ, კახა კუკავა დააპატიმროთ და ციხეში გაუშვათო“ (ალია)

ავტ. ნინო სამხარაძე

 ინტერვიუ კახა კუკავასთან

 კახა კუკავა ამბობს, რომ თბილისის ახალმა მერმა  კახი კალაძემ 50 კაციანი მრჩეველთა გუნდის სახით, საკუთარი საარჩევნო შტაბი დაასაქმა და თბილისის ბიუჯეტით დააფინანსა.  კახა კუკავას თქმით, კალაძე დაპირების მიუხედავად „სითი პარკის“ წინააღმდეგ არ მოქმედებს, უფრო მეტიც ის „სითი-პარკს“ ხელს უწყობს,. კერძოდ, თბილისის მერმა პროკურატურას მიმართა თხოვნით, შეისწავლონ „თავისუფალი საქართველოს“ მიერ „სითი პარკის“ წინააღმდეგ  მოქალაქეთა სახელით შეტანილი საჩივრები და გაარკვიონ ხომ არ არის გაყალბებული მოქალაქეთა ხელმოწერა.

რაც შეეხება, ბაგა-ბაღებში შპს „ ნალისთვის“ ერთი თვით ხელშეკრულების გაგრძელებას, კუკავას ვარაუდით, კალაძის გარემოცვა მზად არ აღმოჩნდა   შესაბამისი ინფრასტრუქტურით ბაღების კვებით უზრუნველყოფისთვის და აიძულეს „ნალი“  დროებით მოემარაგებინა  ბაღები. ერთი თვის შემდეგ კი  ბაგა ბაღებს მოემსახურება კომპანია, რომელიც 2017 წლის დეკემბერში, ან 2018 წლის იანვარში იქნება დარეგისტრირებული და კახი კალაძის ინტერესებს გაატარებს. 

 კახა კუკავა ქუთათელაძის საქმეზე: „ჩვენ ნელ ნელა ვბრუნდებით ელცინის რუსეთში, სადაც ჩვენმა მამა- მარჩენალმა იშოვა მილიარდები. ჩვენ შევეჩვიეთ შეკვეთილ მკვლელობებს, ეროსი კიწმარიშვილით დაწყებული, ის რაც მხედრიონის დროს და ელცინის რუსეთში იყო ნორმა ნელ- ნელა ჩვენთანაც მკვიდრდება“.
 კახა კუკავა ამბობს, რომ ის პიროვნულად გახარიას მიმართ კარგად არის განწყობილი, რადგან შსს-ს ახალი მინისტრი „კარგ ოჯახში გაზრდილი ადამიანია და არ იგინება და არ იფურთხება“,  მაგრამ მისი მისვლით შინაგან საქმეთა სამინისტროში, არაფერი შეცვლილა.
 რა ვირეშმაკობა დევს კალაძის ახალ ინიციატივაში (ალია)

ავტ. ლევან ჯავახიშვილი
 „კახი კალაძე არის ჩვეულებრივი მატყუარა, რასაც ხალხს ჰპირდებოდა ტყუილია“ -წერს  სტატიის ავტორი და ვარაუდობს, რომ მერიის ჩინოვნიკები გაზრდილ ხელფასებს აიღებენ, დენი და გაზი კი კიდევ უფრო გაძვირდება, ხოლო იმის მტკიცება რომ ხელფასების   რაოდენობის   თვალსაზრისით მერიის ჩინოვნიკებისთვის  არაფერი შეცვლილა, არის ტყუილი.
„ბაღის ბავშვები მშივრები რომ არ დარჩენ აღმზრდელები თავისი ფულით პურს ყიდულობენ“ (ალია)

 ავტ. დიანა ლიპარტელიანი

 ინტერვიუ ხატია ლაშქარაშვილთან(ა/ო „სკოლამდელები-ჩვენი მომავალი)

 ხატია ლაშქარაშვილის თქმით, ბაგა-ბაღებში  ამჟამინდელი მენიუ რომ საერთაშორისო სტანდარტებით არის შედგენილიამაში ეჭვი არ  ეპარება, მაგრამ პრაქტიკაში სულ სხვა რამეს აწყდება ადამიანი. ლაშქარაშვილის  სიტყვებით, დადგენილებაში რომელიც  გასულ წელს ბავშვთა კვებასთან დაკავშირებით იქნა მიღებული, წერია რომ ბავშვმა დღეში 25 გრამი შაქარი უნდა მიიღოს, პრაქტიკაში კი ბავშვები 10-15 გრამ შაქარს „ძლივს“ იღებენ. ასევე სტანდარტში წერია, რომ ბავშვმა უნდა მიიღოს ყოველდღიურად 450 გრამი რძე პრაქტიკაში კი ბავშვი 150 გრამ რძეს იღებს. რესპოდენტის თქმით,  ქართულ ოჯახებში გაზრდილი ბავშვების ევროპული სტანდარტის კვებაზე გადაყვანა უნდა მოხდეს თანდათან, რადგან სახლებში ბავშვები პურით იკვებებიან და ევროპული სტანდარტი საქართველოს სინამდვილისგან განსხვავდება.

 რა ამოუღეს ეპისტოლედან ილია მეორეს და რა დაწერა „ციანიდის საქმეზე“ პატრიარქმა, რომელიც დაუბლოკეს? (ალია)

ავტ. დიანა ლიპარტელიანი

 ინტერვიუ  ეპისკოპოს მელქისედეკთან (დიაკონიძე)

 მელქისედეკ დიაკონიძე  აკრიტიკებს პატრიარქის საშობაო ეპისტოლეს და ამბობს, რომ ილია მეორეს  ეპისტოლეში დაუბლოკეს    მონაკვეთი, რომელშიც პატრიარქი ციანიდის საქმეზე საუბრობდა.  ილია მეორეს უნდოდა ეთქვა, რომ   ციანიდის საქმე ხელოვნურად იყო „შეთითხნილი“. რესპოდენტის მტკიცებით, ილია მეორეს არა მხოლოდ ფოთის ეპისკოპოსი, არამედ მთელი სინოდი ებრძვის, მაგრამ ბრძოლა ფარულია და  დღის სინათლეზე მხოლოდ მკვეთრი განცხადებები გამოდის.  მელქისედეკ დიაკონიძის სიტყვებით, სერბეთის ეკლესიის წარმომადგენლების შეხვედრას ანატოლი ბიბილოვთან ქართული ეკლესია  მკვეთრად უნდა გამოხმაურებოდა და პასუხი მოეთხოვა, თუმცა ამჟამად ეკლესიაში  გამკითხავი არავინაა.
 დოყლაპიები გავხდით!!!! (ალია)

ავტ. ნინო ლაბარტყავა

 ინტერვიუ მერაბ შათირიშვილთან

მერაბ შათირიშვილი აკრიტიკებს „ქართულ ოცნებას“ და ამბობს, რომ პარტიას და მთავრობას დღემდე  საკუთარი არც იდეა  აქვს და არც პროექტები. 
„არის თუ არა ბათუმი ნაც.მოძრაობის პროექტი ანაკლია, განმუხური, სვანეთი, ძველი თბილისი, სიღნაღი, თბილისის შემოვლითი  სარკინიგზო გზა- არის თუ არა ეს ყველაფერი „ნაციონალური მოძრაობის“ პროექტი? ახლა დამისახელეთ თქვენ „ქართული ოცნების“ ერთი პროექტი მაინც“- ამბობს მერაბ შათირიშვილი და  აღნიშნავს, რომ „ქართული ოცნება“ „ნაციონალური მოძრაობისგან“ განსხვავებით, საქმეს სწრაფად და ორგანიზებულად ვერ აკეთებს, გადაწყვეტილების მიღება უჭირს და არც   იდეალები გააჩნია.

 რესპოდენტი აკრიტიკებს კახი კალაძესაც. მერაბ შათირიშვილის აზრით, მერის გადაწყვეტილება - არ  აიღოს ხელფასი -  მცდარია და  ნიშნავს, რომ კახი კალაძე თავს ვალდებულად არ თვლის  თბილისელების წინაშე.
„დედაქალაქში მცხოვრებნი უხდიან მას ხელფასს და ამის საფასურად უნდა მოემსახუროს მოსახლეობას! თუკი მას სხვა ბიზნესები აქვს და როგორც ჩანს, ასე- ეს უკვე კიდევ სხვა საკითხია: აქვს კი საჯარო მოხელეს ბიზნესისა და მისი სამსახურის შეთავსების უფლება?“- კითხულობს  რესპოდენტი.

„მოსამართლე ბადრი შონია როლანდ ახალაიას „შნირი“ და ყველა ბინძური დავალების შემსრულებელი იყო“ (ალია)

ავტ. ლაურა აბრამია

 ინტერვიუ დავით ქანთარიასთან(ფოთის ყოფილი მერი)

 დავით ქანთარია ამბობს, რომ მოსამართლე ბადრი შონია როლანდ ახალაიას მითითებებს  ექვემდებარებოდა „ნაციონალების“  მმართველობის დროს. რესპოდენტის სიტყვებით,  როდესაც წინა ხელისუფლებამ ირაკლი ოქრუაშვილის თანამოაზრეობის გამო  საქმე “ შეუთითხნა“, სწორედ ბადრი შონია მუშაობდა პროკურატურაში გამომძიებლად. დავით ქანთარიას მტკიცებით,  გამომძიებლის თანამდებობაზე მყოფმა ბადრი შონიამ ზეწოლის გზით მოქალაქეები აიძულა მის წინააღმდეგ  ჩვენება მიეცათ.

რაზე გარიგდნენ ივანიშვილი - კეზერაშვილი?!(ალია)

ავტ. ნანა სულავა

 წერილის ავტორის აზრით, კეზერაშვილის მიმართ   საქართველოში დამდგარი გამამართლებელი განაჩენი  ყოფილი პრემიერის- ბიძინა ივანიშვილისა და  დავით კეზერაშვილის გარიგებაზე მიუთითებს. რაც შეეხება, გარიგების პირობებს და ხასიათს ჟურნალისტი თვლის, რომ ეს გარიგება დაახლოებით იმავე ხასიათისაა, რაც 2008 წლის აგვისტოს ომი, როდესაც საქართველომ კუთვნილი ტერიტორიები კიდევ ერთხელ დაკარგა.

 გიორგი რამიშვილის- „ზარალას“ ხალხი მოსამართლეს მუხლების დახვრეტით დაემუქრაო..(ალია)

ავტ. მარიამ ჟღენტი

 გამოცემა საუბრობს კლუბ „ბასიანის| დაცვის წევრის დაჭრის საქმეზე და  მიუთითებს, რომ თავდაპირველად გავრცელებულიც ცნობით, ეჭვმიტანილი  ოჯახის ბიზნესმენ გიორგი რამიშვილთან ახლობლობის გამო გაათავისუფლეს. გაზეთი წერს, რომ გიორგი რამიშვილი იგივე  „ზარალა“ 90-იან წლებში თბილისში ცნობილი საძმოს“ ბოროტების“ წევრი იყო და ე.წ. თორაძეების ჩაცხრილვის საქმეშიც აქვს მონაწილეობა მიღებული. გაზეთი, პრესა.გე-ს მასალას აქვეყნებს აღნიშნულ თემაზე.

რა პროვოკაციაზე საუბრობს მელორ  ვაჩნაძე და რატომ გადაეკიდა შს მინისტრი?(ალია)

ავტ. ნინო ლაბარტყავა

 მელორ ვაჩნაძე ამბობს, რომ მას 16 იანვარს საქალაქო სასამართლოში პროვოკაცია მოუწყვეს და სასამართლო დარბაზთან  დასაჯდომად აღებული სკამის გამო დააკავეს. ვაჩნაძის მტკიცებით, მას პირადად შინაგან საქმეთა მინისტრი „გადაეკიდა“, რადგან  გახარიას ხშირად აკრიტიკებს.

 გაზეთი წერს, რომ  18 იანვარს სასამართლოში დაბარებული ვაჩნაძე დარბაზშივე დააკავეს, თუმცა ბადრაგისთვის წინააღმდეგობის გაწევის მიზეზით ვაჩნაძემ ტვინის შერყევა მიიღო და მისჯილი ორი დღე, არა სასჯელაღსრულების დაწესებულებაში, არამედ კლინიკა „ლანცეტში“ გაატარა.

ასავალ-დასავალი

გია ხუხაშვილი: ბიძინა ივანიშვილის გაპრეზიდენტება აბსოლუტურად სწორი ნაბიჯი იქნება როგორც ქვეყნისათვის, ისე პირადად მისთვისაც! („ასავალ-დასავალი“)

ავტ. ჯაბა ხუბუა 

ხუხაშვილი აცხადებს, რომ  ქართულ ოცნებაში სცადეს მარგველაშვილის „არჩევნისათვის“ მიცემული ინტერვიუსა და მისი საპრეზიდენტო არჩევნებში მონაწილეობის შესახებ განცხადების გადაფარვა გიორგი კვირიკაშვილსა და დავით სერგეენკოზე, როგორც საპრეზიდენტო კანდიდატებზე საუბრით. ხუხაშვილის თქმით, „ ოცნების შიგნით არსებული ყველა ჯგუფი შეეცდება საკუთარი საპრეზიდენტო კანდიდატი იმ ცენტრის კართან მიიყვანოს, სადაც საბოლოო გადაწყვეტილების მიღება ხდება... ვთქვი და კვლავაც ვიმეორებ, რომ ბიძინა ივანიშვილის პრეზიდენტობა ქვეყნისათვის იდეალური ვარიანტი იქნება... ოცნება დღემდე ბიძინა ივანიშვილის რესურსებზე პარაზიტობს და მმართველი ელიტა პრობლემების დამოუკიდებლად გადაწყვეტაზე სრულებითაც არ ფიქრობს. ოცნების ლიდერები სახლობანას თამაშობენ, თბილ კაბინეტებში სხედან და მიაჩნიათ, რომ ყველა პრობლემა ბიძინას გადასაწყვეტია... ქართული ოცნება პარაზიტობს და ყველანაირი ტვირთი ბიძინაზე აქვს აკიდებულ, თვითონ კი  პრობლემების გამოსწორებაც არ უნდათ, რისი მკაფიო მაგალითიც იყო ბოლო დროს  პანკისის ხეობაში განვითარებული მოვლენებიც... არცერთი პოლიტიკოსი პანკისის ხეობაში არ ჩასულა. პირველ რიგში, კი პრემიერი უნდა ჩაბრძანებულიყო და პანკისის მოსახლეობას დალაპარაკებოდა... კაბინეტიდან გადაძახილი და სიყვარულის ახსნა სერიოზული პოლიტიკოსის საქციელი არ არის, თუმცა კვირიკაშვილს უყვარს სადღეგრძელოების თქმა და ჩიტების ჭიკჭიკზე საუბარი, მისი გაკეთებული საქმე კი არავის უნახავს... რატომ ჩავიდეს პანკისში? თუ რამე დაშავდა, ბიძინას ბრალია და კვირიკაშვილი რა შუაშია? ბიძინა ჩავიდეს და მოაგვაროს. აი, ასე უყურებენ ყველა პრობლემას ქართულ ოცნებაში. გინახავთ, რომ ქართული ოცნების წარმომადგენლებს როდესმე ორგანიზებულად დაეცვათ ბიძინა ივანიშვილი, როცა მას ოპოზიცია რაღაცას აბრალებს? არასოდეს იცავენ ბიძინას იმიტომ, რომ ყველაფრის მასზე გადაბრალება აწყობთ და ამით კომფორტს იქმნიან... ხელისუფლება რომ შეიცვალოს და ქართული ოცნების მმართველობის რევიზირება მოხდეს, მმართველი გუნდის დღევანდელი ელიტის წარმომადგენლებს საწერკალამს ვერ გააგდებინებენ ხელიდან, ყველაფერს ბიძინას დააბრალებენ. თავიანთ გაფუჭებულზე ივანიშვილისაკემ გაიშვერენ ხელს და იტყვიან - ის გვავალებდაო... ნაკლებად სავარაუდოდ მიმაჩნია, ბიძინა ივანიშვილი პრეზიდენტობაზე ფიქრობდეს, მაგრამ მისი გულშემატკივრის პოზიციიდან ვამბობ, რომ ბიძინა ივანიშვილის გაპრეზიდენტება აბსოლუტურად სწორი ნაბიჯი იქნება, როგორც ქვეყნისათვის, ისე პირადად მისთვისაც!... ივანიშვილის გაპრეზიდენტების შემდეგ არაფორმალურ მმართველობაზე საუბრები შეწყდება, უცხოელებს კითხვები აღარ ექნებათ და  საქართველოს მოსახლეობაც დამშვიდდება. მოკლედ, ბიძინას გაპრეზიდნეტებით ქვეყანაში აღდგება ინსტიტუციური წესრიგი, რომელიც დღეს აბსოლუტურად მოშლილია“.

თიკო პაპუაშვილი: ქართველებო, არ წახვიდეთ ისრაელში, თქვენთვის ეს საშიშია! („ასავალ-დასავალი“)

ავტ. ჯაბა ხუბუა 

მოქალაქე თიკო პაპუაშვილი, რომელიც ისრაელში ტურისტულად გაემგზავრა მიმდინარე წლის 8 იანვარს მომლოცველთა ჯგუფთან ერთად, ამბობს, რომ  ისრაელის საზღვარზე ქართველებს პასპორტები ჩამოართვეს და ძალზე შეურაცხმყოფელად ექცეოდნენ. პაპუაშვილი აცხადებს: „ - მინდა ჩვენს პრეზიდენტს, პრემიერ-მინისტრს, მთავრობას მივმართო - რატომ ვართ ქართველები ასე დაუცველები ისრაელში, რომლის მოქალაქეებსაც საქართველოში თავს ვევლებით.“

სანდრო ბრეგაძე: პირდაპირ ვადებ ხელს საფეხბურთო კლუბ „დინამოს“ პრეზიდენტ რომან ფიფიას! („ასავალ-დასავალი“)

ავტ. ჯაბა ხუბუა 

სანდრო ბრეგაძე აცხადებს, რომ  კლუბი „ბასიანი“ ნარკობარიგებისა და მამათმავლების ბუდეა. კლუბის ტერიტორია რომან ფიფიას საკუთრებაა. თავად კლუბს ვინმე ნაჯა ორაშვილი ფლობს, რომელსაც მაფიოზური დაჯგუფებები უმაგრებენ ზურგს. ოფიციანტები და დაცვის თანამშრომლები სტუმრებს სთავაზობენ: ბიოს, ემდემას, ექსტაზს, ელესდეს. კლუბის მიმდებარედ კი იკრიბებიან ე.წ. ბარიგები და ყიდიან: მეტადონს, ჰეროინს, კოკაინს. თუ კლუბში შესული ადამიანი ნარკოტიკს არ შეიძენს, მას ტერიტორიას ატოვებინებენ. დაცვა ხშირად უსწორდება კლუბის სტუმრებს ფიზიკურად. ნარკოტიკებით ვაჭრობაში აქტიურად არიან ჩართულები ნაციონალური მოძრაობის მხარდამჭერებიც. ბრეგაძის თქმით, ლევან კობიაშვილიც არ უარყოფს, რომ „ბასიანში“ ნარკოტიკებით ვაჭრობენ. კლუბთან მიკარება და ნარკორეალიზატორების დაკავება სამართალდამცავებს აკრძალული აქვთ. ნარკობარიგებს ქვეყნის საზღვარზე უპრობლემოდ გადმოაქვთ ნარკოტიკები და ამ საქმეში ათეულობით მილიონ ლარი ტრიალებს. სანდრო ბრეგაძის თქმით, სულ მალე „ქართული მარში“ საკუთარ თავზე აიღებს ნარკორეალიზატორების გამოვლენისა და დასჯის პასუხისმგებლობას. ბრეგაძე, ასევე ამბობს, რომ გიორგი მარგველაშვილი კორუფციული ნიშნით იწყალებს მსჯავრდებულებს, ხოლო მისი მეუღლე პრეზიდენტის ფუნქციებიდან ბევრს ითავსებს. ბრეგაძე საემიგრაციო კანონის გამკაცრებასა და პრემია-დანამატების სისტემის გაუქმებას მოითხოვს, დაზოგილი თანხა დემოგრაფიულ ფონდს უნდა მოხმარდეს. ბრეგაძე გამოდის, ასევე ინიციატივით, სოფლის მეურნეობის პროდუქციის იმპორტზე გადასახადი 200-300 პროცენტით გაიზარდოს. ბრეგაძე მოუწოდებს პრეზიდენტს მხარდაჭერისაკენ აღნიშნულ ინიციატივებში, წინააღმდეგ შემთხვევებში საპროტესტო აქციებით იმუქრება.

ნიკოლოზ მჟავანაძე: იმ ხალხს, ვინც დღეს „ბასიანში“ მუშაობს, ციხის ჯალათებს შევადარებდი! („ასავალ-დასავალი“)

ავტ. ნატო ფოცხიშვილი 

ნიკოლოზ მჟავანაძე ეჭვობს, რომ კლუბ „ბასიანის“ მაგვარი დაწესებულებების არსებობა საქართველოში მიზანმიმართული პოლიტიკის ნაწილია, „მტერი ნარკოტიკების დეკრიმინალიზაციის დაკანონების ლობირებით უსისხლოდ, ომის გარეშე ანადგურებს ქართველ ერს... არ დავმალავ და ძალიან გაბრაზებული ვარ კობა ნარჩემაშვილზე... ნარკოპოლიტიკის ლობირებისათვის მილიონობით დოლარია ქვეყანაში შემოსული...  როგორც ჩანს, ფსევდოლიბერალებმა კობა ანრჩემაშვილიც გადაიბირეს, ბევრ სხვა დეპუტატთან ერთად მანაც დაიწყო კუდის ქიცინი... დღეს უკვე ეჭვი მიჩნდება, შევარდნაძის ჩამოგდებაშიც ხომ არ მიიღო მონაწილეობა? საპატრიარქოს რომ უპირსპირდება, მაშინ რატომ არ ამიიღო ხმა, თურქეთმა დიდგორობა რომ არ გვაზეიმა?... თურქეთი აქტიურად მუშაობს აჭარის დასაბრუნებლად... მათ გურიაზეც აქვთ პრეტენზია... აკაკი ზოიძე, ლევან კობერიძე, თამარ ჩუგოშვილი და ა.შ. ეს ხალხი შავ ლაქად დარჩება საქართველოს ისტორიაში... ეკლესიამ ანათემას უნდა გადასცეს ყველა პარლამენტარი თუ ხელისუფლების წევრი, ვინც ნარკოტიკების დეკრიმინალზიაციას უჭერს მხარს!“

გიგლა ბარამიძე: ამ კლუბისათვის „ბასიანი“ კი არა, „ლომჯარია“ უნდა დაერქმიათ! („ასავალ-დასავალი“)

ავტ. დიტო ჩუბინიძე 

გიგლა ბარამიძე:  „ - ლიბერალურმა ფუნდამენტალიზმმა ადამიანები მხოლოდ მუცლის ამოყორვასა და ჩაცმა-დახურვაზე გაამეცადინა, რადგან საერთაშორისო ტრანსნაციონალურ კორპორაციებს, რომლის მამამთავარიც ამერიკის შეერთებული შტატებია, მოაზროვნე ინდივიდი არ სჭირდებათ... ქართული ოცნება საშოვარზე გამოსული ტაკიმასხარების, მუქთახორებისა და ბიუჯეტის წურბელების სექტაა, რომელიც ისე შეესისხლხორცა ნაცმოძრაობას, უკვე ვეღარც ვარჩევთ, სად იწყება ერთი და სად მთავრდება მეორე... ამერიკის ელჩმა, ამ მართლაცდა დიპლომატიის სირცხვილმა სახალხო დამცველად, მოგეხსენებათ, ნინო ლომჯარია დაგვინიშნა, ჰოდა,  ამ კლუბისათვის „ბასიანი“ კი არა, „ლომჯარია“ უნდა დაერქმიათ!  ქართული ოცნება იქცა კერპთაყვანისმცემლების გაერთიანებად, რომლის წევრებიც ტყუილად დგანან ტაძარში სანთლით ხელში... სინამდვილეში ისინი არა სიღარიბეს, არამედ ღარიბებს ებრძვიან... როცა ვხედავ, რომ ქართულ ოცნებასა და ნაცმოძრაობას ბიზნესებიც ერთი აქვთ, თანამდებობებსაც ინაწილებენ და ხელფასებსაც და დანამატებსაც, პროტესტი არ უნდა გამოჩნდეს?... [ხალხი] ფილისტერულ საზოგადოებად იქცა.  ამის ბრწყინვალე მაგალითი იყო სიონის საკათედრო ტაძრიდან ერთი ღვაწლმოსილი ქალბატონის გამოსვენების ცერემონიალი, სადაც ძალიან ბევრმა ხალხმა მოიყარა თავი. გამიხარდა, ვიფიქრე - კარგია, მეცნიერებს ქართველი ერი აფასებს-მეთქი! მოვიდა ბატონი ბიძინა ივანიშვილი, მოიხადა ვალი და წავიდა თუ არა, ეს ხალხი მაშინვე აორთქლდა. თურმე, ისინი ივანიშვილთან შესახვედრად და თვალებში შესაციცინებლად იყვნენ მოსული“.

კახა კუკავა: ივანიშვილს ეშინია, რომ პატიმარი მიშა ალაპარაკდება! („ასავალ-დასავალი“)

ავტ. გიორგი გიგაური 

კახა კუკავა: „ - სააკაშვილის ექსტრადიცია საქართველოში მხოლოდ იმ შემთხვევაში მოხდება, თუ ამერიკა ნეიტრალურ პოზიციას დაიჭერს, ანუ ხელს დაიბანს სააკაშვილზე... არ მჯერა, რომ ივანიშვილს სურს სააკაშვილის  ექსტრადიცია საქართველოში... წარმოიდგინეთ, რამდენ რამეს იტყვის ივანიშვილზე... ივანიშვილს სურს, ჩაძიროს ნაცმოძრაობა და მის ადგილზე მთავარ ოპოზიციურ ძალად დანიშნოს გიგა ბოკერიას პარტია, რომელიც ბიძინამ „მოათვინიერა“... ეჭვიც არ მეპარება, რომ სააკაშვილი და ივანიშვილი, სულ ცოტა 5 წელი მჭიდროდ თანამშრომლობდნენ - 2003-2008 წლებში... სააკაშვილის დავალებით ხალხს საძინებელში უღებდნენ ვიდეოებს  და ივანიშვილს არ ჩაწერდა? მე არც იმას გამოვრიცხავ, რომ სააკაშვილსა და ივანიშვილს შორის არსებობს საიდუმლო გარიგება: ბიძინა მიშას შეჰპირდა, რომ სერიოზულ ბრალდებებს არ წაუყენებდა, მიშა კი შეჰპირდა, რომ კომპრომატებს არ გამოუქვეყნდებდა.“

ჯეფრი სილვერმანი: ჟვანია საფლავში არ არის! („ასავალ-დასავალი“)

ავტ. ქეთევან ხამიცაშვილი 

ჯეფრი სილვერმანი: „ - ჟვანია არც ამერიკის წინააღმდეგი იყო, არც - რუსეთის. თავისთვის ცხოვრობდა და ბიზნესინტერესები ჰქონდა... მისმა ოჯახმა უკვე მიიღო კომპენსაცია შვილების განათლებისათვის საჭირო სახსრების მიცემის სახით... ჟვანია დიდუბის პანთეონში არსებულ საფლავში არ წევს და ამიტომაც არ აკეთებენ მისი ცხედრის ექსჰუმაციას და ექსპერტიზას... ჟვანიასთან დაკავშირებით მეტს აღარაფეს გააკეთებენ... ამერიკას აქ ისეთი კაცი აწყობდა, როგორიც იყო სააკაშვილი, რომელსაც სიტუაციას მაშინ აარევინებდნენ, როცა მოესურვებოდათ... დიდი ხანია ჩვენში იმ ვაქცინებს იყენებენ, რომლებიც აკრძალულია ევროპასა და ამერიკაში. „ც“ ჰეპატიტის მკურნალობაც ექსპერიმენტი იყო და ცოფის საწინააღმდეგო ვაქცინის გამოყენებაც. ტუბერკულოზზე წამლებს ცდიდნენ აბასთუმანში... პრობლემა ისაა, რომ ჯანდაცვის სამინისტრო საქმის კურსშია და მაინც არ კრძალავს, შედეგად ვრცელდება პნევმონიისა და ღორის გრიპის გამომწვევი ვირუსები, მერე ექსპერიმენტებს ატარებენ. ლაბორატორიები გახსნილია ქუთაისსა და თბილისში. თავის დროზე ვაქცინების შემოტანით დიდი ფული აიღეს სანდრა რულოვსმა და სააკაშვილმა... სააკაშვილისაგან უკრაინაც დაიღალა და ამერიკაც.  საქართველოს ასეთი პოზიცია აქვს - გმადლობთ, არ გვინდაო. სააკაშვილს ამერიკა ფულს უხდის ენაზე კბილის დაჭერაში... რატომ აქამდე არ  ჩამოიყვანეს მეგის ქარდავა... თურმე, მას თურქეთის სპეცსამსახურები იცავდნენ. კეზერაშვილიც უდანაშაულოდ სცნეს. ასეთია ამერიკა-ისრაელის პოზიცია... დღეს საქართველოს კეთილდღეობა არც რუსეთს უნდა, არც ევროკავშირს, არც ამერიკას, აქ უნდათ არეულობა, რაც სახეზეა, ყველაფერი ინგრევა და ივანიშვილი ჩუმად არის - საკუთარ სიცოცხლეს იცავს.“

თამაზ ბაკურიძე: „ფრთხილად, მოსახლეობაში ანტითურქული განწყობა იზრდება! („ასავალ-დასავალი“)

ავტ. ნატო ფოცხიშვილი 

უფლებადამცველი თამაზ ბაკურიძე თურქული გავლენის გაძლიერების საფრთხეზე საუბრობს: „ - თურქეთს არ აწყობს რადიკალური რეფორმა და არეულობის გზით ხალხის დამორჩილება. ჭკვიანურად და ოსტატურად მოქმედებს - ეკონომიკურად ცდილობს ქვეყნის დაპყრობას. თითქმის ყველა სოფელში სამკერვალო ფაბრიკა მათია... მარტო ჩემს სოფელ ბობოყვათში 2500 ადამიანი ჰყავთ დასაქმებული... თურქეთი კეთილი მეზობელია მანამ, ვიდრე ეს სჭირდება, როგორც კი ამის აუცილებლობა აღარ იქნება, დავინახავთ, როგორი კეთილიც არის... აჭარაში გავრცელდა ინფორმაცია, რომ „ლეოგრანდი“ ზურაბ ადეიშვილისა და ლევან ვარშალომიძის მიერ ხალხისაგან წართმეული ცოდვიანი ფულით არის აშენებული და ამიტომაც მოხდა ამგვარი ფაქტი. ხუთვარსკვლავიან სასტუმროში გაზის საქვაბე შენობის შიგნით იყო და ამაზე დღემდე არავის უგია პასუხი“

მახარე სისაური: გიზო ჩოხელი, ზაქარია ქუცნაშვილი და ნაძირალა ბადრი მანგოშვილი ჩემთვის ქართული ოცნება არ არის! („ასავალ-დასავალი“)

ავტ. დიტო ჩუბინიძე 

ყოფილი პოლიტპატიმარი მახარე სისაური, რომელმაც ციხიდან გათავისუფლების შემდეგ ბიზნესი წამოიწყო, აცხადებს, რომ  მას დუშეთის გამგებელი გიზო ჩოხელი ავიწორვებდა და იგივე მეთოდებით ეპყრობოდა, როგორც თავის დროზე სააკაშვილი - ბიზნესს.  სისაური ამბობბს, რომ ჩოხელი ქართულ ოცნებაში პორტირებული ნაცია და სისაურს ხელს უშლიდა საწარმოო  საქმიანობაში. ზაქარია ქუცნაშვილის მეუღლემ, თეა სანიკიძემ კი სისაურს მოსთხოვა წყლის მილების და მავთულბადეები მხოლოდ მისგან შეესყიდა. სწორედ სანიკიძის ფირმას ჩამოაქვს საქართველოში  აღნიშნული მასალები. სისაური აცხადებს, რომ მუშაობაში აბრკოლებდა ბადრი მანგოშვილიც, კაგებეს პოლკოვნიკი და ყაზბეგის უშიშროებისა და კუდის ყოფილი უფროსი, რომელიც ახლა მცხეთა-მთიანეთის ფინანსურ პოლიციაში მუშაობს. მანგოშვილი და ჩოხელი მეგობრები არიან. მანგოშვილი სისაურისაგან ფულს ითხოვდა, წინააღმდეგ შემთხვევაში სისაურს მეუღლის დაპატიმრებით ემუქრებოდნენ. მომხდარის შესახებ სისაურმა საქმის კურსში ჩააყენა ირაკლი ტრიპოლსკი და გუბერნატორი, მაგრამ ვერავინ დაეხმარა. სისაური ამჟამად სამართლებრივად დავობს. სისაური აცხადებს, რომ დუშეთში მძიმე ვითარებაა, იქ მაფიოზური კარტელი მოქმედებს.. მართალია, მანგოშვილი დაჭერილია, მაგრამ მისი კლანის წევრები კვლავაც განაგრძობენ საქმიანობას. „ - როგორც ყოფილი პოლიტპატიმარი, ქართული ოცნების მადლობელი ვარ, ბიძინა ივანიშვილმა ჩვენ სიცოცხლე გვაჩუქა და სააკაშვილის ჯურღმულებიდან გაგვათავისუფლა, მაგრამ გიზო ჩოხელი, ზაქარია ქუცნაშვილი და ნაძირალა ბადრი მანგოშვილი ჩემთვის ქართული ოცნება არ არის! ეს არის მაფია, რომელიც ქართული ოცნების სახელით მოქმედებს და მოსახლეობა ამათ მიერ გაოხრებული საქმის გამო ბიძინა ივანიშვილს აგინებს!“
ნინა მჟავანაძე: ვასილ მჟავანაძის მუზეუმის სახით, საქართველოს 72-ე მუზეუმი შეემატება! („ასავალ-დასავალი“)

ავტ. ქეთევან ხამიცაშვილი 

ვასილ მჟავანაძის ქალიშვილი აცხადებს, რომ თბილისში, ბარნოვის 69 ნომერში, სადაც ცკ-ს მდივანი ცხოვრობდა, სახლ-მუზეუმის გახსნას აპირებს. ნინა მჟავანაძე დარწმუნებულია, რომ ექსპოზიცია დიდი დაინტერესებას გამოიწვევს.  

პრაიმტაიმი

მარგველაშვილი საპრეზიდენტო მარათონში არ ჩაერთვება (პრაიმტაიმი)

ავტ. ქეთი ხატიაშვილი

სტატიის ავტორი წერს, რომ გიორგი მარგველაშვილის მოქმედების სტილს თუ გავითვალისწინებთ, სავარაუდოდ, ის თებერვალში საარჩევნო რინგზე უარს იტყვის და საპრეზიდენტო მარათონში არ ჩაერთვება.
გამოცემის ინფორმაციით, მარგველაშვილის მრჩეველი პოლიტიკურ საკითხებში მიიჩნევს, რომ საარჩევნო კამპანიაში ჩართვა მხოლოდ იმ შემთხვევაში შეიძლება, თუკი ის ოპოზიციის საერთო კანდიდატი იქნება. სხვა შემთხვევაში, ბრძოლას აზრი არ აქვს.
სტატიაში ნათქვამია, რომ თუკი მიხეილ სააკაშვილს უკრაინის პოლიტიკის დატოვება მოუწევს, მაშინ ის მთლიანად საქართველოზე გადმოერთვება. ამ შემთხვევაში კი საპრეზიდენტო რინგზე სანდრა რულოვსს აიყვანს.
რაც შეეხება „ევროპულ საქართველოს“, გამოცემის ინფორმაციით, პრეზიდენტობის კანდიდატად ან დავით ბაქრაძე დასახელდება, ან გიგი უგულავა. 
ჟურნალისტი დასძენს, რომ ფსონების ჩამოსვლა აპრილში დაიწყება. ასე რომ, სულ მალე პარტიებს შორის დახურულ რეჟიმში კონსულტაციები აქტიურ ფაზაში შევა.

NDI-ს კვლევების მთავარი ინტრიგა (პრაიმტაიმი)

ავტ. ქეთი ხატიაშვილი

ინტერვიუ ზურაბ ბიგვავასთან.

სტატიაში საუბარია NDI-ის ბოლო კვლევის შედეგებზე.  სოციოლოგი ზურაბ ბიგვავასთვის გაუგებარია, რატომ მოხვდა ამერიკისა და რუსეთის სამხედრო ძალების შედარების შესახებ საკითხი კვლევაში. ის ფიქრობს, რომ შესაძლოა, ეს რუსული პროპაგანდის დამსახურებაც იყოს.
რაც შეეხება პოლიტიკური პარტიების რეიტინგებს, ბიგვავას შეფასებით, „ქართულ ოცნებას“  ნორმალური შედეგი აქვს. ეს არის დაახლოებით სამჯერ მეტი, ვიდრე მეორე ადგილას მყოფ ოპოზიციას აქვს. ოპოზიციის შედეგი კი კლებისკენ არის მიმართული.
რესპონდენტის დაკვირვებით, ზოგადად, პარტიების მიმართ ნდობა შესუსტებულია, თუმცა, ეს მხოლოდ საქართველოში არ ხდება და საერთაშორისო ტენდენციაა. მისივე თქმით, იმის ალბათობა, რომ ახალი პოლიტიკური ძალა შეიქმნება, ნაკლებად სავარაუდოა.
„ბიძინა ივანიშვილის მიმართ დამოკიდებულება და მის მიმართ ნდობა, რა თქმა უნდა, ამ ხელისუფლების სტაბილურობის უსერიოზულესი გარანტია. დღესდღეობით ხელისუფლებაში არიან ლიდერები – აქტიური პოლიტიკური ლიდერები და მათ საკმაოდ სერიოზული რეიტინგი და ნდობა აქვთ. ბევრი რამ, რაც კეთდება, არ აჟიტირდება და არ პრეზენტირდება, მაგრამ ხალხი ცვლილებებს ხედავს და ეს მოსახლეობის დამოკიდებულებაზე აისახება კიდეც.“ - ამბობს ბიგვავა. 

რაც შეეხება საპრეზიდენტო არჩევნებს, სოციოლოგი ეჭვობს, რომ ოპოზიციამ საერთო კანდიდატზე შეთანხმება შეძლოს. მისივე თქმით, მმართველი გუნდის მხრიდან საპრეზიდენტო კანდიდატად გიორგი კვირიკაშვილის დასახელება მომგებიანი იქნებოდა, თუმცა, კვირიკაშვილი წარმატებული მთავრობის ხელმძღვანელი და რეფორმების ავტორია. მას მიჰყავს ქვეყანა წინ და ატარებს წარმატებულ რეფორმებს, შესაბამისად, მან სიმბოლურ პოზიცი​აზე არ უნდა გადაინაცვლოს.
ნათელაშვილის შვილი სააკაშვილს კიევში შეხვდა (პრაიმტაიმი)

ავტ. საბა ხვიჩია

„ლეიბორისტური პარტიის“ ყოფილმა იდეოლოგიურმა მდივანმა პაატა ჩოხელმა, ,,პრაიმტაიმის“ პრესკლუბში გამართულ კონფერენციაზე განაცხადა, რომ შალვა ნათელაშვილის შვილი მიხეილ სააკაშვილს კიევში შეხვდა და  მისგან დავალებები მიიღო, ისე რომ ამის შესახებ პარტიის წევრები ინფორმაციას არ ფლობდნენ.  ჩოხელის თქმით, შალვა ნათელაშვილი ,,ნაციონალური მოძრაობის“ მხარდამჭერია და მის დავალებებს ასრულებს. კონკრეტულად, რა დავალებებზე იყო საუბარი, „ლეიბორისტული პარტიის“ ყოფილი იდეოლოგიური მდივნისთვის უცნობია.

რა სქემით მუშაობს რუსული დაზვერვა საქართველოში? (პრაიმტაიმი)

ავტ. მირიან ბოქოლიშვილი

სტატიაში ნათქვამია, რომ დიდი ხანია, რუსეთი პოსტსაბჭოთა ქვეყნებში, მათ შორის საქართველოში სიცრუისა და დეზინფორმაციის გასავრცელებლად აქტიურად იყენებს სხვადასხვა ფონდებს. აქვე მოთხრობილია, თუ რა სქემით მუშაობს რუსული დაზვერვა საქართველოში, ვინ არიან რუსი დიპლომატები, რომლებიც თბილისში ბნელ მემკვიდრეობას აგრძელებენ და ასევე, კონკრეტულად ვისთან აქვთ კავშირები საქართველო​ში.
ერთ-ერთი წყაროს მტკიცებით, 2008 წლის აგვისტოს ომის შემდეგ, რუსეთის საგარეო დაზვერვის სამსახურებმა გაზარდეს პრორუსული და ანტიდასავლური პროპაგანდის დონე და მასშტაბები, და ეს ხდება ადგილობრივი ჟუ​რნალისტებისა და არასამთავრ​ობო ორგანიზაციების წევრების მეშვეობით, რომლებიც თითქოსდა „ეთნიკური რუსების“ ინტერესებს წარმოაჩენენ.
ამავე წყაროზე დაყრდნობით გამოცემა წერს, რომ რუსეთის უსაფრთხოების სამსახურებმა საქართველოში გამოიყენეს ეთნიკური ქართველები და, ასევე, კრემლთან დაკავშირებული ალექსანდრე ჭაჭია, როგორც შუამავალი, რომელიც მიაწვდიდა ინფორმაციას პრორუს ჟურნალისტს არნო ხიდირბეგაშვილს და საჯარო დიპლომატიის ცენტრის წარმომადგენელს გულბაათ რცხილაძეს.  საჯარო დიპლომატიის ცენტრი კი დაკავშირებულია გორჩაკოვის რუსულ ფონდთან, რომელიც მატერიალურ დახმარებას უწევს რუსულ პროპაგანდას საჯარო დიპლომატიის ცენტრის საბჭოს წევრის, ნინო ქიზიყურაშვილის მეშვეობით.

სტატიაში ასევე ნათქვამია, რომ თბილისში რუსეთის ინტერესების სექციის უფროსის მეუღლე ირინა კონიშევა და რუსეთის სექციის უსაფრთხოების თანამშრომლები კორუფციული სქემებით მუშაობენ სავიზო სფეროში. ამ სქემის მიხედვით რუსეთში გამგზავრების ან მუშაობის მსურველი საქართველოს მოქალაქეები გასაუბრებისთვის სხვადასხვა დამატებით ფარულ გადასახადს იხდიან, რომელიც განკუთვნილია რუსეთის „ეფ-ეს-ბეს“, საგარეო საქმეთა სამინისტროსა და პრეზიდენტის ადმინისტრაციის თანამდებობის პირებისთვის.

სტატიის ავტორი ანონიმურ წყაროზე დაყრდნობით იმასაც წერს, რომ მთავარი ფიგურანტი საქართველოში მცხოვრები პრორუსი აქტივისტი ნიკოლაი სვენტიტსკია. სწორედ ის უწევს კურირებას ქვეყანაში მოქმედ რამდენიმე პრორუსულ ჯგუფს.
სტატიის ავტორი დასძენს, რომ რუსეთის ქმედებები, რომლებიც მიმართულია საქართველოსა და მისი მეკავშირეების წინააღმდეგ, დიდხანს გაგრძელდება. 

ექსკლუზიური ინტერვიუ პროკურატურის მაღალჩინოსანთან / ჯარჯი წიკლაური: „პრეზიდენტის ადმინისტრაციაში ხშირად ცდილობენ, მოირგონ მოსამართლის მანტია“ (პრაიმტაიმი)

ავტ. მირიან ბოქოლიშვილი

ინტერვიუ ჯარჯი წიკლაურთან.

მთავარი პროკურატურის საგამოძიებო ნაწილის უფროსის მოადგილე ჯარჯი წიკლაური გამოცემასთან ინტერვიუში იხსენებს პრეზიდენტის ადმინისტრაციის მხრიდან გაკეთებულ განცხადებას, რომელშიც ნათქვამი იყო, რომ ხანდახან პროკურორები პოლიტიკური პარტიის სპიკერებივით საუბ​რობენ. მისი შეფასებით, პრეზიდენტის ადმინისტრაციის განცხადებები გამოირჩევა განსაკუთრებული აგრესიით პროკურატურისა და პროკურორების მიმართ, კეთდება გაუაზრებელი და არაკომპეტენტური შეფასებები კონკრეტულ საქმეებზე, რასაც აქვს ერთი მიზანი – საზოგადოებას მიაწოდონ მცდარი ინფორმაცია და გარკვეული ზეგავლენა მოახდინონ პროკურატურის საქმიანობაზე.
რაც შეეხება სანდრო გირგვლიანის საქმეზე მიხეილ სააკაშვილისთვის წაყენებულ ბრალს, წიკლაური ამბობს, რომ არის მცდელობა, საზოგადოებას კონტექსტიდან ამოგლეჯილად მიაწოდონ ინფორმაცია ამ საკითხზე. მისი განმარტებით, გამოძიებას სადავოდ არ გაუხდია პრეზიდენტის შეწყალების უფლება, გამოძიებამ მხოლოდ უტყუარად დაადგინა, რომ შევიდა რა უკანონო გარიგებაში დამნაშავეებთან, მიხეილ სააკაშვილმა უფლებამოსილება გამოიყენა ბოროტად – სახელმწიფოსა და საზოგადოების ინტერესების წინააღმდეგ.
პროკურორი ეხმაურება ყოფილი პრეზიდენტის სავარაუდო ექსტრადირების საკითხსაც. მისი თქმით, მოცემულ ეტაპზე უკრაინის შესაბამის კომპეტენტურ ორგანოებზეა დამოკიდებული, რა გადაწყვეტილება იქნება მიღებული მიხეილ სააკაშვილის ექსტრადიციის საქმეზე.
ამავე ეტაპზეა მეგის ქარდავას საკითხიც, თუმცა, წიკლაური აქვე დასძენს, რომ იმის გათვალისწინებით, რომ ქართული მხარის მიერ გაგზავნილი დოკუმენტაცია სრულად შეესაბამება უკრაინასა და საქართველოს შორის ექსტრადიციის სფეროში არსებული შესაბამისი ორმხრივი და მრავალმხრივი ხელშეკრულებებით დადგენილ მოთხოვნებს, საქართველოს მთავარ პროკურატურას აქვს მოლოდინი, რომ მეგის ქარდავას საქართველოში ექსტრადიციის საკითხი დადებითად გადაწყდება.

ამავე ინტერვიუში რესპონდენტი ადასტურებს, რომ პრეზიდენტ მარგველაშვილის მიერ შეწყალებული მისივე ცოლისძმა, მიხეილ მგალობლიშვილი კვლავ დაკავებულია, ცეცხლსასროლი იარაღის მართლსაწინააღმდეგო შეძენა-შენახვა-ტარებისთვის.

გახმაურებული მკვლელობის ექსკლუზიური დეტალები (პრაიმტაიმი)

ავტ. მირიან ბოქოლიშვილი

სტატიაში საუბარია ყოფილი გენერლის, სამსონ ქუთათელაძის მკვლელობაზე. ამ დრომდე არ არის გარკვეული, ვისთან რა სახის დაპირისპირება ჰქონდა ქუთათელაძეს და ვინ სთხოვდა მას ფულის გადახდას, თუმცა „პრაიმტაიმისთვის“ ცნობილი გახდა, რომ საუბარია ე.წ. სტამბულის ბაზრის ერთ-ერთ ყოფილ მეწილე დავით ბლუაშვილზე.
გამოძიების ფარგლებში დაკავებული და შემდგომ გათავისუფლებული გიორგი ჭანტურიას ადვოკატი ანი კეკენაძე არ უარყოფს, რომ პირი, რომელიც მკვლელობამდე ცოტა ხნით ადრე სამსონ ქუთათელაძეს თანხის გადახდას სთხოვდა, სწორედ დავით ბლუაშვილია. ადვოკატი ამბობს, რომ ქუთათელაძის მკვლელობის საქმეზე გიორგი ჭანტურიას დაკავება სხვა ადამიანების ინტერესებში შედიოდა.
ადვოკატი აღნიშნავს, რომ გამოძიების ინტერესებიდან გამომდინარე, სხვა დეტალებზე ვერ ისაუბრებს და ის, თუ ვის ინტერესებში შედიოდა ამ სცენარით მოვლენების განვითარება, მალე გახდება ცნობილი.

მოვაჭრეებისთვის ზარალის ანაზღაურება სავალდებულო ხდება (პრაიმტაიმი)

ავტ.  სალომე ჩადუნელი

სადაზღვევო სფეროში განხორციელებული ცვლილებების თანახმად, მასობრივი თავშეყრის ობიექტების, როგორიცაა სავაჭრო ცენტრი, ბაზრობა, ავტო ან აირგასამართი სადგური, მფლობელები ვალდებულები ხდებიან სამოქალაქო პასუხისმგებლობის სავალდებულო დაზღვევა იყიდონ.
დაზღვევის სახელმწიფო ზედამხედველობის სამსახურის უფროსი კონსტანტინე სულამანიძე ცვლილებების დეტალებზე და მოსალოდნელ რისკებზე საუბრობს. მისი განმარტებით, სამოქალაქო პასუხისმგებლობის სავალდებულო დაზღვევა, რომელიც მასობრივი თავშეყრის ობიექტის მფლობელის მიერ მესამე პირებისთვის ზიანის ანაზღაურების საკითხებს აგვარებს, დღის წესრიგში ხანძრების ქრონიკის შემდეგ დადგა.
სხვადასხვა ბაზრის დირექტორების ნაწილი​სთვის დადგენილება სიახლეა და დეტალებს ეცნობა. რაც შეეხებათ მოვაჭრეებს, მათი ნაწილი ცვლილებას მიესალმება და იმედოვნებს, რომ იჯარის თანხა არ გაეზრდებათ.

ჯანსაღი მენიუ თუ არასაკმარისი კვება? (პრაიმტაიმი)

ავტ. სალომე ჩადუნელი

სტატიის მიხედვით, თბილისის ბაგა-ბაღების სააგენტოს მძიმე ბრალდებებს უყენებენ, კვების ბლოკში არსებულ პრობლემებსა და შემცირებულ კვების რაციონზე მიუთითებენ და რეაგირებას სთხოვენ.
პირველი იანვრიდან შევიდა ძალაში ახალი ტექნიკური რეგლამენტი, რომელიც ბავშ​ვთა სკოლამდელ დაწესებულებაში კვების ორგანიზაციის საკითხებს განსაზღვრავს.
თბილისის ბაგა-ბაღების მართვის სააგენტოს დირექტორის კახაბერ გვანცელაძის თქმით, სწორედ ეს რეგლამენტი გახდა მენიუს ცვლილების საფუძველი. მისივე თქმით, ინფორმაცია იმის შესახებ, რომ მენიუდან რაიმე საკვები ამოიღეს სიმართლეს არ შესაბამება.
ჯანდაცვის სამინისტროს, ჯანმრთელობის დაცვის დეპარტამენტის რეგულირების სამმართველოს უფროსი ნათია ნოღაიდელი ამბობს, რომ კვებასთან დაკავშირებით ახალ ტექნიკურ რეგლამენტზე მუშაობა დაახლოებით 2 წელი მიმდინარეობდა და ეყრდნობა საერთა​ შორისო კვლევებსა და გამოცდილებას. 
სტატიის ავტორი დასძენს, რომ მშობლები ცვლილებებს მაინც სკეპტიკურად უყურებენ და ეშინიათ, რომ მათ შვილს საკვები არ ეყოფა. 

მარიხუანის ლეგალიზაცია ყველა პროფესიას არ ეხება, შიდარეგულაციები შეზღუდვებს დააწესებს (პრაიმტაიმი)

ავტ. ქეთი ხატიაშვილი

ინტერვიუ ზურაბ ჯაფარიძესთან.

საქართველოში ნარკოპოლიტიკის ცვლილების აუცილებლობაზე „გირჩის“ ლიდერი ზურაბ ჯაფარიძე საუბრობს. მისი განმარტებით, ცვლილებებზე მსჯელობისას მოხდა იმის აღიარება, რომ არსებულმა მკაცრმა ნარკოპოლიტიკამ არათუ პოზიტიური შედეგები არ მოიტანა, არამედ მდგომარეობა გააუარესა. მისთვის უცნობია, კონკრეტულად რა ნაბიჯების გადადგმას აპირებს ხელისუფლება ამ მიმართულებით, თუმცა, იმედს გამოთქვამს, რომ მალე გახმაურდება, რა პოზიციას უჭერს მხარს შსს. მისი თქმით, ეს არის უმნიშვნელოვანესი საკითხი, რადგან უწყების პოზიციას ექნება პირდაპირი გავლენა საპარლამენტო უმრავლესობის საბოლოო გადაწყვეტილებაზე.

რეზონანსი 

ღია წერილი მარგველაშვილს, კვირიკაშვილსა და კობახიძეს (რეზონანსი) 

ავტ.: ქართლოს ზაქარეიშვილი

ღია წერილის ავტორი დენის, წყლისა და გაზის ტარიფის გაზრდის გამო გამოთქვამს უკმაყოფილებას და წერს, რომ არგუმენტი, თითქოს მომსახურების გაძვირების სანაცვლოდ ინვესტიცია მოიმატებს, სიტუტუცეა. 

„ბოლოს და ბოლოს, უნდა ბოლო მოეღოს ასეთ ბრიყვულ აზროვნებას და ასეთი ბრიყვებით ქვეყნის მართვას. ქართველი კაცი მომთმენია, მაგრამ თუ გაცხარდა... მტრისას. ერთიდეთ ტუტუცთა და ბრიყვთა დინასტია ამ "თუ გაცხარდას" და დანაშაულებრივად მართვას. მართეთ ქვეყანა კანონმორჩილებით, სანამ ჯერ კიდევ გვიან არ არის.

ნუთუ არ გიფიქრიათ, რომ მოხდეს რამე კონფლიქტი (არადა, სულ კონფლიქტში ვართ), რომელი ქართველი მოქალაქე დაიძახებს "სამშობლოსათვის", "მარგველაშვილისათვის" ან "კვირიკაშვილისათვის"? თან იმ რეალობაში, როცა საქართველოს ყველა დაჩოქილ ქვეყნად განიხილავს და მარტო ზურგზე ტყაპუნით ურთიერთობენ ჩვენთან. რისი იმედი გაქვთ, თქვე უბედურებო, ერთმანეთის ლანძღვა-გინება გიშველით?“, - ნათქვამია ღია წერილში. 

შიდა დაპირისპირება "ოცნებაში"  - პრეზიდენტის მე-11 ვეტომ მმართველი პარტია ორად გაყო (რეზონანსი) 

ავტ.: ეკატერინე ბასილაია

გამოცემა წერს, რომ "ქართულ ოცნებას" მის მიერვე სულ ცოტა ხნის წინ მიღებული "მაუწყებლობის შესახებ" კანონის გამო გუნდის შიგნით დიდი პრობლემები აქვს. საპარლამენტო უმრავლესობა ორ ბანაკადაა გაყოფილი, რის გამოც პრეზიდენტის მიერ კანონპროექტზე დადებული ვეტოს დაძლევისთვის საკმარისი ხმები ვერ გროვდება, გუნდში დიდი შიდა ბრძოლაა და შესაძლოა, ბიუროს დღევანდელ სხდომაზე გაირკვეს, რომელი ბანაკი გაიმარჯვებს, კანონპროექტის მომხრეები თუ მოწინააღმდეგეები.

"ქართულ ოცნებაში" კანონპროექტის მოწინააღმდეგე ნაწილი აცხადებს, რომ 50 მილიონზე მეტი ლარით დაფინანსებული საზოგადოებრივი მაუწყებლობისთვის დამატებით რეკლამის საშუალების მიცემა არ არის სამართლიანი.

„ტელევიზიას, რომელიც ბიუჯეტიდან 52 მილიონს იღებს, რაც დანარჩენი ტელევიზიების ბიუჯეტზე მეტია, დამატებით რეკლამის გარეშე უნდა ჰქონდეს იმის პოტენციალი, რომ რეიტინგი გაზარდოს და ყურებადი გახდეს. ამას არ უშველის 2 მილიონის სარეკლამოდან დამატება, უფრო მეტი პროფესიონალიზმია საჭირო. 52 მილიონის ფარგლებშიც თავისუფლად შეიძლება რეიტინგული გადაცემების გაკეთება," - ამბობს გია გაჩეჩილაძე.

კანონს ყველაზე მეტად დარგობრივი ეკონომიკის კომიტეტი ეწინააღმდეგება და მთელმა კომიტეტმა უარი თქვა მის მხარდაჭერაზე. კომიტეტის თავმჯდომარე რევაზ არველაძე ამბობს, რომ კომიტეტის წევრების პოზიცია უცვლელია.

ვეტოს დაძლევაში მონაწილეობას არ აპირებს ნუკრი ქანთარია, რადგან მიიჩნევს, რომ ეს კანონპროექტი სახიფათოა და კერძო მედიის შეზღუდვას მოიტანს. მისი პროგნოზით, შესაძლოა, საკითხი გადაიხედოს და ვეტო არც დაიძლიოს. 

ბექა ნაცვლიშვილი აცხადებს, რომ ვეტოს დაძლევას მხარს დაუჭერს, თუმცა საზოგადოების ნაწილის კრიტიკაზე არ საუბრობს, ამბობს, რომ ამაზე სლაპარაკოდ ახლა დრო არ აქვს.

"იმდენად დიდი საკითხია, რომ... მე პირადად ვეტოთი შემოთავაზებულ ვარიანტს არ ვიზიარებ. განხილვაში მონაწილეობას, რა თქმა უნდა, მივიღებ, მაგრამ არასამთავრობო ორგანიზაციების შიშს ამ ფორმით არ ვიზიარებ. ვეტოს დაძლევას მხარს დავუჭერ. გუნდის შიგნით სხვები რას ფიქრობენ, ნამდვილად არ ვიცი," - ამბობს ნაცვლიშვილი.

ივლიანე წულაიას თქმით, მან კანონპროექტს მხარი დაუჭირა, თუმცა თუ გუნდში უმრავლესობა გადაწყვეტს, რომ პრეზიდენტის შენიშვნები გაიზიარონ, ისიც გაიზიარებს. ხოლო ის, რომ კანონის ირგვლივ "ქართულ ოცნებაშიცაა" განსხვავებული აზრი, ჯანსაღი პროცესია.

"არაკორექტულია, პირადად ჩემი მოსაზრება გითხრათ კანონზე, სანამ გუნდში არ იქნება განხილვა. ის არგუმენტი, რომ "ქართული ოცნება" რომელიმე ტელევიზიას ავიწროებს, ყოველგვარ აზრს მოკლებული და უსაფუძვლოა. არც ერთი კანონის მიღების მიზანი ასეთი რამ არ ყოფილა და არც იქნება," - ამბობს წულაია.

"ოცნებაში" ვერ შეთანხმდნენ, როდის და როგორ გააგრძელონ ნარკოპოლიტიკის ლიბერალიზაციის კანონზე მუშაობა (რეზონანსი) 

ავტ.: ნინო ქეთელაური

ნარკოპოლიტიკის ლიბერალიზაციასთან დაკავშირებით მმართველ გუნდში დავა გრძელდება. კანონპროექტის ავტორები აცხადებენ, რომ საკომიტეტო განხილვა, სავარაუდოდ, თებერვალში გაგრძელდება, მოწინააღმდეგეები კი მიიჩნევენ, რომ არსებული ვერსია "საკომიტეტო განხილვას არ იმსახურებს". 

„ქართული ოცნების“ წევრი, ჯანდაცვის კომიტეტის თავმჯდომარის მოადგილე დიმიტრი ხუნდაძე აცხადებს, რომ არსებული კანონი ნარკოტიკის მომხმარებლების წახალისების რისკს არ ითვალისწინებს, რის გამოც, საკომიტეტო განხილვები უნდა შეწყდეს. 

კანონპროექტის ავტორი, ჯანმრთელობის დაცვისა და სოციალურ საკითხთა კომიტეტის თავმჯდომარე აკაკი ზოიძე კი აღნიშნავს, რომ ჯერჯერობით კვლავ კონსულტაციები მიმდინარეობს და საკომიტეტო განხილვა, სავარაუდოდ, თებერვალში მოხდება.

ექსტრადირება ან დეპორტაცია - როგორ მოიშორებს თავიდან პოროშენკო სააკაშვილს (რეზონანსი) 

ავტ.: თიკო ოსმანოვა

გამოცემის ცნობით,  ბოლო ერთ კვირაში საქართველოდან უკრაინაში 2 ოფიციალური დელეგაცია იმყოფებოდა და განსახილველ საკითხთა შორის, სავარაუდოდ, სააკაშვილის საკითხიც იყო. შედგა თუ არა ოფიციალურ კიევსა და თბილისს შორის რაიმე გარიგება, უცნობია.

თავად სააკაშვილი ფიქრობს, რომ დღეს კიევის სააპელაციო ადმინისტრაციულმა სასამართლომ, შესაძლოა, მას უკრაინის ტერიტორიაზე ყოფნის უკანასკნელი ლეგალური საფუძველი ჩამოართვას. ქართველი პოლიტოლოგები კი ამ პროცესს სხვაგვარად უყურებენ და უახლოეს მომავალში სააკაშვილის წინააღმდეგ რაიმე რადიკალური ნაბიჯების გადადგმას გამორიცხავენ.

დღეს კიევის სასამართლო მიხეილ სააკაშვილისთვის თავშესაფრის მიცემის საკითხს განიხილავს. იმ შემთხვევაში, თუ არც ახლა დაკმაყოფილდება სააკაშვილის მოთხოვნა თავშესაფართან დაკავშირებით, როგორც იურისტი ლევან ალაფიშვილი ამბობს, მას მესამე ინსტანციაშიც შეეძლება გადაწყვეტილების გასაჩივრება. მანამდე კი ქვეყნიდან არავინ გააძევებს. რამდენ ხანში განიხილავს უზენაესი ამ საქმეს, უცნობია. იურისტის აზრით, სავარაუდოდ, რამდენიმე თვე მაინც დასჭირდება.

ალაფიშვილის თქმით, თუკი მიხეილ სააკაშვილის ქვეყნიდან გაძევების პროცესი უახლოეს მომავალში მაინც დაიწყება, მას საქართველოში ექსტრადირების ნაცვლად, სხვა ქვეყანაში გადასვლის საშუალება მიეცემა და ამ შემთხვევაში ყოფილი პრეზიდენტი ჰოლანდიას აირჩევს. 

მსგავს პროგნოზს აკეთებს იურისტი ამირან გიგუაშვილიც. გიგუაშვილის აზრით, დღეს უკრაინის სასამართლომ, შესაძლოა, სააკაშვილის წინააღმდეგ მიიღოს გადაწყვეტილება, თუმცა ეს იმას არ ნიშნავს, რომ მოხდება მისი ექსტრადირება. 

"სააკაშვილი დიდი თავის ტკივილია როგორც უკრაინისთვის, ისე საქართველოსთვის. ასე რომ, უახლოეს მომავალში საქართველოში მის ჩამოყვანას არ ველოდები", - აღნიშნავს გიგუაშვილი.

ჩიტაძე: სააკაშვილის დაპატიმრება არც საქართველოსთვისაა ხელსაყრელი და არც უკრაინისთვის (რეზონანსი) 

ავტ.: ნინო ქეთელაური

ინტერვიუ ნიკა ჩიტაძესთან 

„რეზონანსთან“ საუბრისას ნიკა ჩიტაძე რამდენიმე საკითხს განიხილავს. ესენია: "ენ-დი-აის" კვლევა, გაცემული პრემია-დანამატები, კრიმინოგენული ვითარება და უკრაინიდან სააკაშვილის შესაძლო დეპორტაცია.

პოლიტოლოგის აზრით, მოსახლეობა პოლიტიკური პარტიების მიმართ ნიჰილისტურად არის განწყობილი და ეს მნიშვნელოვანი სიგნალია. მისი თქმით, ასევე საყურადღებოა ის ფაქტიც, რომ გამოკითხულთათვის პრიორიტეტული სოციალურ-ეკონომიკური საკითხებია. რაც შეეხება საგარეო კურსს, ჩიტაძის განცხადებით, მისასალმებელია, რომ 60% კვლავ დასავლეთს ანიჭებს უპირატესობას, თუმცა, შემაშფოთებელია ევრაზიულ კავშირში გაწევრიანების მომხრეების მაჩვენებელი. 

ანალიტიკოსი გაუმართლებელს უწოდებს პრემია-დანამატების უსაფუძვლოდ გაცემასა და საჯარო სამსახურში არაკომპეტენტური ადამიანების პირადი კონტაქტების დახმარებით დასაქმებას. მისი თქმით, 2012 წლიდან დღემდე 400 მილიონი ლარით გაიზარდა საჯარო სექტორის დაფინანსება, თუმცა, საზოგადოების ცხოვრების დონე არ გაუმჯობესებულა. პოლიტოლოგი ფიქრობს, რომ თუკი ეს თანხა ინფრასტრუქტურულ პროექტებს მოხმარდება, ქვეყნის განვითარების დონე შეიცვლება, შეიქმნება მატერიალური დოვლათი და ხალხი დასაქმდება. 

ნიკა ჩიტაძე კრიმინოგენული ვითარების გაუარესებაზეც საუბრობს. მისი განცხადებით, კრიმინალის მატება ახალი ხელისუფლების ჩატარებული მასშტაბური ამნისტიითაა განპირობებული. ჩიტაძე ბოლო დროს გამოქვეყნებულ  "ჰუმან რაითს ვოჩის" და "ფრიდომ ჰაუსის" ანგარიშებზეც ამახვილებს ყურადღებას და ხაზს უსვამს, რომ კითხვები პროკურატურაში შესული გამოუძიებელი საქმეების გარშემოც არსებობს. 

პოლიტოლოგი „რეზონანსთან“ ინტერვიუში მიხეილ სააკაშვილის შესაძლო ექსტრადირებასაც განიხილავს. მისი აზრით, უკრაინისთვისაც და საქართველოსთვისაც საუკეთესო გამოსავალი დეპორტაცია იქნება, რადგან არც ერთ ქვეყანას არ სურს პრობლემები. -  „სააკაშვილის დაპატიმრება არც საქართველოსთვისაა ხელსაყრელი და არც უკრაინისთვის. იმიტომ, რომ უკრაინას სჭირდება დასავლეთის მხარდაჭერა და ნაკლები კრიტიკა, ისევე როგორც ჩვენი ქვეყნის ხელისუფლებას. ის ფაქტი, რომ მის წინააღმდეგ საქმე აღძრეს და პატიმრობა მიუსაჯეს, პოლიტიკური თამაშის ნაწილია, რომელსაც სანახაობის ეფექტი უფრო აქვს“, - აცხადებს ჩიტაძე. 

ქართველები "ტურანში" - კიდევ ერთ კერძო რუსული სამხედრო შენაერთი, რომელიც სირიაში იბრძვის (რეზონანსი) 

ავტ.: გიორგი გაჩეჩილაძე

სტატიის თანახმად, გასული წლის გაზაფხულზე მსოფლიოსა და რუსულ მასმედიაში გაიელვა ინფორმაციამ, რომ სირიაში ახალი რუსული კერძო სამხედრო შენაერთი გამოჩნდა. ეს დაჯგუფება "ტურანის" სახელწოდებით არის ცნობილი და მისი რიგები ძირითადად მუსლიმი მოქალაქეებით არის დაკომპლექტებული. თუმცა, მასში რამდენიმე ქართველი მუსლიმიცაა გაწევრიანებული. 

"ტურანის" პირველი საბრძოლო ნათლობა 2014 წელს დონეცკის ოლქში მოხდა. ამჟამად შენაერთის შემადგენლობაში 800-1200 მებრძოლი ირიცხება. უბრალო ჯარისკაცის თვიური ანაზღაურება 150 ათასი რუსული რუბლია (2 600 დოლარი), ოფიცრების ხელფასი კი თვეში ოთხი ათას დოლარს შეადგენს. აქვთ დამატებითი შემოსავლის წყაროც. "ისლამური სახელმწიფოს" ერთი მოკლული მეომრის მოკვეთილ თავში "ტურანის" მებრძოლები ხუთი ათას რუსულ რუბლს იღებენ.

"სომეხი მარგველაშვილი" - ვინ არის სომხეთის მომავალი პრეზიდენტი - 2 მარტის არჩევნების შემდეგ სომხეთი საპარლამენტო მმართველობაზე გადადის (რეზონანსი) 

ავტ.: ეკატერინე ბასილაია

გამოცემის ცნობით, სომხეთში 2 მარტს საპრეზიდენტო არჩევნებია. მოქმედმა პრეზიდენტმა სერჟ სარგსიანმა სახელისუფლებო კანდიდატად დიდ ბრიტანეთში სომხეთის ელჩი არმენ სარგსიანი დაასახელა. ერევანში ეს ფაქტი უკვე შეფასდა პოლიტიკურ ინტრიგად, რადგანაც კანდიდატად დასახელებული დიპლომატი პროდასავლელ პოლიტიკოსად მიიჩნევა, რომელსაც დიდი კავშირები აქვს ევროპულ პოლიტიკურ და ბიზნეს წრეებთან.

პოლიტოლოგ კორნელი კაკაჩიას განცხადებით, ბოლო დროს სომხეთი „ორ სკამზე ჯდომის“ პოლიტიკას ვეღარ აგრძელებდა და სწორედ ამ საკითხის გადასაჭრელად გადაწყდა პროდასავლელი დიპლომატის პრეზიდენტობის კანდიდატად დასახელება. 

ახალი თაობა 

ივანიშვილმა სერგეენკო და კვირიკაშვილი დაიწუნა - „ოცნებაში“ საპრეზიდენტო კანდიდატურის შერჩევაზე კასტინგი გამოცხადდა (ახალი თაობა) 

ავტ.: შორენა მარსაგიშვილი 

გამოცემა წერს, რომ „ქართულ ოცნებაში“ საპრეზიდენტო კანდიდატზე მსჯელობა უკვე დაწყებულია. სახელისუფლებო პარტიასთან დაახლოებული პირი აცხადებს, რომ ექსპრემიერმა, ბიძინა ივანიშვილმა კანდიდატის შერჩევა, მერის არჩევნების მსგავსად, ამჯერადაც გუნდს მიანდო. 

გასული წლის ბოლოს გავრცელებული ინფორმაციის თანახმად, „ოცნებაში“ ყველაზე აქტიურად მიხეილ ჯანელიძისა და გიორგი კვირიკაშვილის კადიდატურები განიხილებოდა. წინა კვირაში მსგავსი ინფორმაცია დავით სერგეენკოზეც გავრცელდა. როგორც კონფიდენციალური წყარო აცხადებს, სწორედ მისი კანდიდატურის შესაძლო დასახელების გამო გახდა აქტუალური ცოფის ვადაგასული ვაქცინა, რომელმაც მინისტრის იმიჯი მნიშვნელოვნად დააზიანა. „თაიმერის“ ინფორმაციით, ბიძინა ივანიშვილმა დავით სერგეენკოს კანდიდატურა დაიწუნა. 

სტატიაში ნათქვამია, რომ ნიკა მელიასთან მომხდარი ინცინდენტის შემდეგ პრეზიდენტობის კანდიდატად არც მოქმედი პრემიერი, გიორგი კვირიკაშვილი აღარ განიხილება. 

„ქართული ოცნების“ წევრი „თაიმერთან“ საუბრისას ამბობს, რომ ბიძინა ივანიშვილს პრეზიდენტობის კანდიდატად მიხეილ ჯანელიძე მოსწონს და სავარაუდოდ, სწორედ საგარეო საქმეთა მინისტრი დასახელდება. 

პრეზიდენტობის სახელისუფლებო კანდიდატად მოიზარებოდა სალომე ზურაბიშვილიც. 

გავრცელებული ინფორმაციით, ინტელიგენციის ერთმა ნაწილმა „ქართულ ოცნებას“ პრეზიდენტობის კანდიდატად ლადო პაპავას დასახელება შესთავაზა, მეორე ნაწილი კი დავით საგანელიძისა და ზურაბ აბაშიძისკენ იხრება. 

გამოცემის ცნობით, მართალია ჯერ კანდიდატურა უცნობია, თუმცა, როგორც წყარო აცხადებს, შერჩეულს წინასწარ დაადებინებენ პირობას, რომ გამარჯვების შემთხვევაში ავლაბრის რეზიდენციაში არ შევა. 

ეყოლება თუ არა ოპოზიციას პრეზიდენტობის ერთიანი კანდიდატი - კონსტანტინე გამსახურდია: „ოცნების“ საპრეზიდენტო კანდიდატი უფრო მოულოდნელი იქნება (ახალი თაობა) 

ავტ.: ნათია ხურცილავა 

ინტერვიუ კონსტანტინე გამსახურდიასთან 

„ახალ თაობასთან“ საუბარში კონსტანტინე გამსახურდია აცხადებს, რომ ამ ეტაპზე რთულია იმის თქმა, ეყოლება თუ არა ოპოზიციას ერთიანი საპრეზიდენტო კანდიდატი. გამსახურდია ინტერვიუში ყურადღებას სახელისუფლებო კანდიდატზე ამახვილებს და ამბობს, რომ საბოლოოდ გადაწყვეტილებას ბიძინა ივანიშვილი მიიღებს. – „ივანიშვილს ასევე შეუძლია, როგორც შილერის დრამაშია გადმოცემული, ჯოხზე ჩამოაცვას ქუდი და თქვას, რომ ეს არის საპრეზიდენტო კანდიდატი და „ქართული ოცნების“ აქტივი აირჩევს სწორედ ამ კანდიდატს“. 

პოლიტიკოსი ფიქრობს, რომ კანდიდატის შერჩევისას ხელისუფლებას დიდი სიფრთხილის გამოჩენა მოუწევს, რადგან ის არ უნდა იყოს ფიგურა, რომელსაც შავ პიარს მარტივად აუგორებენ. გამსახურდიას აზრით, მაგალითად, თუკი გიორგი კვირიკაშვილი იქნება საპრეზიდენტო კანდიდატი, მედიაში დღეში რამდენჯერმე გავა კადრი, თუ როგორ იგინება პრემიერი საპარლამენტო სივრცეში, რაც მაყურებლისთვის მარტივი საყურებელი არ იქნება. 

კონსტანტინე გამსახურდიას განცხადებით, არ არის გამორიცხული, პრეზიდენტობის კანდიდატად სახელისუფლებო პარტიამ ე.წ. მოულოდნელი კანდიდატი, ნაკლებად პოლიტიკური ფიგურა დაასახელოს. 

ნიკოლოზ მჟავანაძე: ნაცები და არასამთავრობოები ქისტების წაქეზებას ცდილობენ (ახალი თაობა) 

ავტ.: შორენა მარსაგიშვილი 

ინტერვიუ ნიკოლოზ მჟავანაძესთან 

ნიკოლოზ მჟავანაძე აცხადებს, რომ „ნაციონალური მოძრაობა“, მისი სატელიტი პარტიები და არასამთავრობო ორგანიზაციები პანკისში ვითარებას ხელოვნურად ძაბავენ და ცდილობენ ადგილობრივები დაარწმუნონ, თითქოს სპეცოპერაციის ჩატარება ქისტების წინააღმდეგაა მიმართული. უფლებადამცველის აზრით, ასევე პროვოკაციული იყო სახალხო დამცველის განცხადება, სადაც მან თქვა, რომ ხელისუფლებასა და ადგილობრივებს შორის მედიატორის ფუნქციას იკისრებს. – „ამიხსენით, რა შუაშია აქ ხალხთან დალაპარაკება. იმერეთში ან გურიაში რომ სპეცოპერაცია ჩაატარონ, ხომ არავინ მოითხოვს იქაურებთან დალაპარაკებას. არც იმას იტყვის ვინმე, რომ ეს იმერლების ან გურულების წინააღმდეგ მიმართული სპეცოპერაცია იყო“. 

რესპონდენტი  მიიჩნევს, რომ იმ პირობებში, როდესაც რუსეთი და რამზან კადიროვი პანკისში შესვლასა და არეულობის მოწყობაზე ოცნებობენ, „ნაციონალურმა მოძრაობამ“ და არასამთავრობოებმა სიფრთხილე უნდა გამოიჩინონ და პროვოკაციების მოწყობისგან თავი შეიკავონ. მჟავანაძის განცხადებით, „ნაციონალებმა“ პანკისშიც იპოვეს პროვოკატორები, რომლებსაც ხელისუფლების საწინააღმდეგო განცხადებებს აკეთებინებენ. უფლებადამცველის აზრით, უმადურობაა პანკისში ჩამოსახლებული ჩეჩნების მხრიდან ხელისუფლების კრიტიკა, რადგან, თავის დროზე, საქართველომ მათი ქვეყანაში შემოშვების გამო, რუსეთთან ურთიერთობა მნიშვნელოვნად გაიუარესა. 

ნიკოლოზ მჟავანაძე ამბობს, რომ ხელისუფლება უხუცესთა საბჭოს არ უნდა უთანხმებდეს სპეცოპერაციის დეტალებს და ეს თავად პანკისელებმაც კარგად უნდა გაიზარონ, რადგან საქართველოს კონსტიტუცია უხუცესთა საბჭოებს არ სცნობს. 

გელა ნიკოლაიშვილი: როდესაც სამართლიანობა ვერ ბატონობს, მოქალაქე თვითონ იწყებს ანგარიშსწორებას (ახალი თაობა) 

ავტ.: ნონა ცაბაძე 

ინტერვიუ გელა ნიკოლაიშვილთან 

გელა ნიკოლაიშვილი „ახალ თაობასთან“ საუბრისას ბოლო დროის მოვლენებს მიმოიხილავს და არ ეთანხმება მოსაზრებას, თითქოს, ქვეყანაში ქურდული მენტალიტეტი ბრუნდება, ხელისუფლება კი ამას ხელს უწყობს. მისი თქმით, დღეს საქართველოში კანონიერი ქურდები მხოლოდ ციხეში არიან, ნაწილი კი უცხოეთშია წასული და ეს „ქართული ოცნების“ დამსახურებაა. უფლებადამცველის განცხადებით, მთავრობის გატარებულმა ლიბერალურმა ცვლილებებმა შესაძლოა კრიმინალებს თავისუფლების განცდა გაუჩინათ და დღეს ციხეში მოხვედრა სიკვდილის ტოლფასი აღარ არის, თუმცა, კრიმინალის მატებაზე საუბარი გადაჭარბებულია. – „ეს არ ნიშნავს, რომ სადავეები ხელიდან არის გაშვებული და კრიმინალური სამყარო ბობოქრობს. უფრო მეტიც, დღეს დანაშაულის ძალიან დიდი პროცენტი იხსნება. დანაშაულის გახსნას ხელს უწყობს ტექნიკური პროგრესიც, იგივე ვიდეოთვალი ყოველ ნაბიჯზე, იგივე, მობილური ტელეფონების დაფიქსირების საშუალება“, - აცხადებს ნიკოლაიშვილი. 

უფლებადამცველი სამსონ ქუთათელაძის გახმაურებულ მკვლელობაზეც ამახვილებს ყურადღებას და არ გამორიცხავს, რომ მომხდარი სამართლიანობის აღდგენას უკავშირდებოდეს. მისი თქმით, წინა ხელისუფლების დროს ამ ბაზრის მეწილეებს ქონება უკანონოდ ჩამოართვეს და შესაძლოა, მკვლელობა მომხდარს უკავშირდებოდეს. ნიკოლაიშვილის განცხადებით, როდესაც სამართლიანობა ვერ ბატონობს, მოქალაქე თავად იწყებს ანგარიშსწორებას და ამაზე პასუხისმგებლობა ხელისუფლებას უნდა დაეკისროს, რადგან პროკურატურა დაზარალებულთა საქმეებს ხშირად მხოლოდ ფორმალურად განიხილავს. 

ჯორჯ სოროსი: " სააკაშვილთან დამოკიდებულება ჩემთვის მტკივნეული გაკვეთილია" (ახალი თაობა) 

ბრიტანული გამოცემაში «Financial Times» გამოქვეყნდა სტატია, სათაურით: "ჯორჯ სოროსი პოპულისტ მოწინააღმდეგეებს პასუხობს და შეცდომებსაც აღიარებს". „ახალი თაობა“ მკითხველს სტატიიდან ამონარიდებს სთავაზობს, სადაც მიხეილ სააკაშვილზეცაა საუბარი. 

სოროსი ამბობს, რომ მის წინააღმდეგ აგორებულ კამპანიას სათავეში ვლადიმერ პუტინი უდგას, რადგან რუსეთის პრეზიდენტს იგი არ უყვარს. მიზეზად ჯორჯ სოროსი, წლების წინ, მიხეილ სააკაშვილისთვის გაწეულ მხარდაჭერას ასახელებს. 

სტატიაში ყურადღებაა გამახვილებული ჯორჯ სოროსის 2011 წლის ინტერვიუზეც, სადაც ის ამბობს, რომ მიხეილ სააკაშვილი „ხელისუფლებაში მოსვლის შემდეგ არც ისეთი სანიმუშო ქომაგი აღმოჩნდა ღია საზოგადოების ფასეულობების ერთგულების საკითხში, როგორიც იგი ადრე, ოპოზიციაში ყოფნის დროს იყო". 

„საერთოდ, ჯორჯ სოროსის დამოკიდებულება მიხეილ სააკაშვილთან, რომელიც საქართველოს პრეზიდენტობის შემდეგ უკრაინაში გუბერნატორი გახდა, ახლა კი სისხლის სამართლის დევნის ობიექტად იქცა, მილიარდერისათვის "მტკივნეული გაკვეთილი" იყო: როგორც იგი ამბობს, "სადაც ჩემი ფონდები მოქმედებს, იმ ქვეყნების საშინაო პოლიტიკაში ჩარევისაგან თავი შორს უნდა დავიჭიროო". ჯორჯ სოროსი აღიარებს, რომ ბევრი პროექტი თეორიულად იოლად განსახორციელებელი ჩანს, თუმცა პრაქტიკაში უფრო რთულია“, - ნათქვამია სტატიაში. 

